
ᐱᒋᐊᕐᓂᕕᓂᐊ 

 
ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 100 ᐃᒪᓐᓇ ᐅᖃᖅᓯᒪᕗᖅ: 

 

(1) ᒐᕙᒪᒃᑯᑦ ᑎᒥᓐᖑᖅᑎᓯᒪᔭᓕᒫᖏᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᑐᓐᓂᖅᑯᑎᖃᖃᑦᑕᕐᓂᐊᖅᐳᑦ 

ᒥᓂᔅᑕᒧᑦ ᐅᓪᓗᑦ 90 ᑐᖔᓂ, ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓱᓕᕝᕕᐊ ᐊᓂᒍᓚᐅᖅᑎᓪᓗᒍ ᐅᕝᕙᓘᓐᓃᑦ 

ᐅᖓᑖᓂ, ᐅᖓᑕᐅᑎᓂᖓ ᐅᓪᓗᑦ 60 ᐅᖓᑖᓅᖅᓯᒪᓐᖏᓪᓗᓂ ᐊᒻᒪ ᑕᐃᒪᐃᑎᑕᐅᔪᓐᓇᕈᑎᒃ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

(2) ᒥᓂᔅᑕᐃᑦ ᐊᑐᓂ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᔭᕆᐊᖃᖅᐳᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᓄᓇᕗᒻᒥ 

ᑎᒥᓐᖑᖅᑎᑕᐅᓯᒪᔪᓂᓐᖔᖅᑐᓂᒃ ᒪᓕᒐᓕᐅᖅᑏᑦ ᓵᖏᓐᓄᑦ ᐱᕕᖃᓕᑐᐊᕈᓂ ᐊᒻᒪ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᐱᔭᐅᓯᒪᓕᖅᑎᓪᓗᒋᑦ. 

 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ 2013-2014 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᓄᕕᐱᕆ 6, 2014-ᒥ.  2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑲᑎᒪᕐᔪᐊᕐᓇᐅᓐᖏᑎᓪᓗᒍ 

ᓴᖅᑭᑕᐅᓚᐅᖅᓯᒪᔪᑦ ᓯᑎᐱᕆ 22, 2015-ᒥ, ᒪᓕᒃᖢᒍ ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᓐᓃᑦᑐᖅ ᓈᓴᐅᑎᓕᒃ 

44(2).  ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ 2013-2014 ᐊᕐᕌᒍᑕᒫᖅᓯᐅᑎᖏᑦᑕ ᐅᓂᒃᑳᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᓄᕕᐱᕆ 6, 2014-ᒥ.  2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᐅᓚᐅᖅᓯᒪᔪᑦ ᓯᑎᐱᕆ 19, 2015-ᒥ, ᒪᓕᒃᖢᒍ ᓄᓇᕗᑦ ᒪᓕᒐᓕᐅᕐᕕᐊᑕ 

ᒪᓕᒐᖏᓐᓃᑦᑐᖅ ᓈᓴᐅᑎᓕᒃ 44(2).   

 

2015-2016 ᑎᒥᓐᖑᖅᑎᑕᐅᓯᒪᔪᑦ/ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᒃ ᑖᒃᑯᓇᓐᖔᖅᑐᑦ ᐃᓚᓕᐅᔾᔭᐅᓯᒪᓚᐅᖅᑐᑦ 

ᓄᓇᕗᑦ ᒐᕙᒪᒃᑯᑦ ᑲᑎᓐᖓᔪᖁᑎᖏᓐᓂ 2015-2016 ᐱᓕᕆᕝᕖᑦ ᑎᒥᓐᖑᖅᑎᑕᐅᓯᒪᔪᓪᓗ ᐱᓕᕆᐊᕆᓂᐊᖅᑕᖏᑦ 

ᐸᕐᓇᐅᑎᖏᓐᓄᑦ, ᑖᒃᑯᐊ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᖕᒪᑕ ᐃᓚᒋᔭᐅᖃᑕᐅᓪᓗᑎᒃ 2015-2016 ᑮᓇᐅᔭᑦ 

ᐊᑐᕈᒫᕐᓂᐊᖅᑐᓄᑦ ᐊᒻᒪ ᐊᑐᕈᒫᕐᓂᐊᖅᑐᑦ ᐃᓱᒪᒃᓴᖅᓯᐅᕈᑕᐅᔾᔪᓯᕆᖃᑦᑕᖅᑕᖏᓐᓄᑦ. 

 

2010-2011 ᐊᒻᒪ 2015-2016 ᐊᕐᕌᒍᖏᑕ ᐊᑯᓐᓂᖏᓐᓂ, ᑕᒫᓂ $23.0 ᒥᓕᐊᓐ ᑮᓇᐅᔭᑦ ᐊᖏᖅᑕᐅᓚᐅᖅᑐᑦ 

ᒪᓕᒐᓕᐅᖅᑎᓄᑦ ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑕ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖ ᐊᒻᒪ ᓄᓇᕗᒻᒥ 

ᐱᙳᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖ.  ᑖᒃᑯᐊ ᑮᓇᐅᔭᑦ ᐅᓄᕐᓂᖏᑦ ᐃᓕᔭᐅᖃᓯᐅᔾᔭᐅᖃᑦᑕᖅᓯᒪᔪᑦ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᒧᑎᓕᕆᔨᒃᑯᓪᓗ ᐱᓕᕆᕝᕕᐊᑕ ᐊᕐᕌᒍᑕᒫᖅ ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ. 

 

ᔫᓂ 2015-ᒥ, ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᓯᒪᔪᑦ ᐸᕐᓇᐅᓯᐅᖅᓯᒪᓂᕋᖅᖢᑎᒃ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓗᑎᒃ 

ᓈᓚᖕᓂᖃᕐᓂᐊᕐᓂᕐᒥᖕᓂᒃ 2015 ᐅᑭᐊᒃᓵᖓᓂ, ᓈᓚᒍᑎᖃᕐᓗᑎᒃ ᓄᑕᐅᓂᖅᐹᓂᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᐊᒻᒪ ᑎᒥᓐᖑᖅᑎᑕᐅᓯᒪᔪᑦ/ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ ᓄᓇᕗᒻᒥ ᐱᕙᓪᓕᑎᑦᑎᓂᕐᒧᑦ ᑎᒥᖁᑖᓄᑦ ᐊᒻᒪ 

ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᓄᑦ.  ᑕᓚᕖᓴᒃᑰᑲᐅᑎᒋᓗᑎᒃ ᓈᓚᖕᓂᖅ ᐊᖅᑯᑕᐅᓚᐅᖅᐳᑦ 

ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᑦᑎᐊᕈᓐᓇᕐᓂᐊᕐᒪᑕ ᐊᒻᒪ ᑕᖅᑲᒃᑯᓄᖓ ᓴᖅᑭᔮᑲᐅᑎᒋᓗᑎᒃ 

ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᐊᕐᒪᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᐊᒻᒪ ᑎᒥᓐᖑᖅᑎᑕᐅᓯᒪᔪᑦ’/ᐱᓯᓂᓰᑦ 

ᐸᕐᓇᐅᑎᖏᓐᓂᒃ.  ᑕᐃᒪᐃᔾᔪᑎᖃᓚᐅᕐᒥᔪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓂᒃ ᐊᒻᒪ ᓄᓇᕗᒻᒥ 

ᐳᓚᕋᖅᑐᓕᕆᔨᒃᑯᓐᓂᒃ ᓯᑎᐱᕆ 2014-ᒥ ᐊᒻᒪ ᔫᓂ 2015-ᒥ, ᑕᐃᒫᒃ ᑭᖑᓕᕇᒃᖢᑎᒃ. 

 

ᓯᑎᐱᕆ 24-25, 2015-ᒥ, ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᓂᓐᖔᖅᑐᑦ ᐊᒻᒪ ᓄᓇᕗᒻᒥ ᐱᓯᓂᓯᓄᑦ 

ᐊᑐᖅᑐᐊᕐᕕᖕᒥᓐᖔᖅᑐᑦ ᑲᑎᒪᔨᕋᓛᑦ ᓵᖓᓐᓃᑎᑕᐅᓚᐅᖅᑐᑦ ᑲᑎᒪᕐᔪᐊᕐᕕᖕᒥ.  ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ 

ᑕᓚᕖᓴᒃᑯᑦ ᑕᑯᒃᓴᐅᑎᑕᐅᑲᐅᑎᒋᓚᐅᖅᑐᑦ ᓄᓇᕗᑦ ᓄᓇᓕᓕᒫᖏᓐᓂ ᐊᒻᒪ ᑲᑎᒪᓂᖓᑦ ᑕᖅᑲᒃᑯᓄᖓ 

ᒪᑐᐃᖓᓚᐅᖅᓯᒪᓪᓗᓂ, ᐱᕙᓪᓕᐊᔪᓕᕆᔨᒃᑯᓪᓗ ᐅᐸᒃᓯᒪᓚᐅᖅᓯᒪᓪᓗᑎᒃ.  ᑲᑎᒪᔨᕋᓛᑦ 

ᓈᓚᖕᓂᕆᓚᐅᖅᑕᖏᓐᓅᖓᔪᑦ ᑲᑎᒪᔾᔪᑎᕕᓃᑦ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᒃᑰᖅᑎᓯᒪᔭᖏᑎᒍᑦ. 

ᐅᔾᔨᕆᔭᐅᓚᐅᖅᑐᑦ ᐊᒻᒪ ᐊᑐᓕᖁᔭᐃᑦ 

 

 
ᐱᔾᔪᑎ:  ᐱᖁᔭᕐᔪᐊᖅᑎᒍᑦ ᐱᓕᕆᐊᖑᔭᕆᐊᓖᑦ 

 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐱᖁᔭᕐᔪᐊᖓᓐᓃᑦᑐᖅ ᓈᓴᐅᑎᓕᒃ 3 ᐃᒫᒃ ᐅᖃᖅᓯᒪᔪᖅ: 

 

ᑎᒥᓐᖑᖅᑎᑕᐅᓯᒪᔫᑉ ᑐᕌᒐᖏᑦ 

3. ᑎᒥᓐᖑᖅᑎᑕᐅᓯᒪᔫᑉ ᑐᕌᒐᖏᑦ ᐅᕝᕙᐅᕗᑦ 

(a) ᑎᒥᓐᖑᖅᑎᑦᑎᓗᑎᒃ, ᓴᖅᑭᑦᑎᓗᑎᒃ ᐊᒻᒪ ᑕᑉᐸᓂᐅᔪᑦ ᑎᒥᓐᖑᖅᑎᑕᐅᓯᒪᔪᓪᓗ ᐱᓕᕆᐊᒥᓂᒃ 

ᐱᓕᕆᐊᖃᓕᕆᐊᕐᓗᑎᒃ ᐊᒻᒪ ᐋᖅᑭᒃᓱᐃᓗᑎᒃ, ᓴᖅᑭᑦᑎᓗᑎᒃ, ᐊᐅᓚᑦᓯᓗᑎᒃ ᐊᒻᒪ ᑲᔪᓯᑎᑦᑎᓗᑎᒃ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ, ᑐᕌᖓᔪᒃᑯᑦ ᑐᕌᖓᓪᓚᕆᓐᖏᑦᑐᒃᑯᓪᓗ, ᑯᐊᐳᕇᓴᓐ ᐃᓗᐊᓂ 

ᐃᒪᐃᓕᐅᕈᓐᓇᕐᓂᐊᕋᒥᒃ 

(i) ᓄᓇᕗᒻᒥᐅᑦ ᐃᖅᑲᓇᐃᔮᒃᓴᖏᓐᓂᒃ ᑮᓇᐅᔭᓕᐅᕈᑎᒃᓴᖏᓐᓂᒡᓗ ᓴᖅᑭᑦᑎᓗᑎᒃ, 

ᐱᓗᐊᕐᓗᒋᑦ ᓄᓇᓕᕋᓛᖑᓂᖅᓴᐅᔪᓂ, 

(ii) ᓄᓇᕗᒻᒥ ᐱᓯᓂᓯᓂᒃ ᒪᑭᑉᐹᓪᓕᕆᐊᖅᑎᑦᑎᓗᑎᒃ, ᐊᒻᒪ 

(iii) ᑮᓇᐅᔭᓕᐅᕋᓱᐊᕈᑎᓂᒃ ᐊᔾᔨᒌᓐᖏᑦᑐᓂᒃ ᒪᑭᒪᑦᑎᐊᕈᓐᓇᖅᑐᓂᒡᓗ 

ᓴᖅᑭᔮᖅᑎᑦᑎᒃᑲᓐᓂᕋᓱᒡᓗᑎᒃ; 

(b) ᐱᓯᓂᓯᓄᑦ ᑮᓇᐅᔭᓕᖅᓯᓗᑎᒃ ᐃᒪᐃᑎᑦᑎᔪᓐᓇᕐᓂᐊᕋᒥᒃ 

(i) ᓄᓇᕗᒻᒥ ᐱᓯᓂᓯᓂᒃ ᒪᑭᑉᐹᓪᓕᕆᐊᖅᑎᑦᑎᓗᑎᒃ, ᐊᒻᒪ 

(ii) ᑮᓇᐅᔭᓕᐅᕋᓱᐊᕈᑎᓂᒃ ᐊᔾᔨᒌᓐᖏᑦᑐᓂᒃ ᒪᑭᒪᑦᑎᐊᕈᓐᓇᖅᑐᓂᒡᓗ; ᐊᒻᒪ 

(c) ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᓐᓂᒃ ᓴᖅᑭᔮᖅᑎᑦᑎᒃᑲᓐᓂᕐᓗᑎᒃ. 

 

ᐱᕐᔪᐊᖑᖕᒥᔪᖅ ᓇᓗᓇᐃᖅᓯᒋᐊᖃᕐᓂᖅ ᖃᓄᑎᒋ ᐱᕙᓪᓕᐊᑎᒋᓯᒪᓕᕐᒪᖔᖓ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 

ᑎᒥᖁᑖ, ᐱᔾᔪᑎᒋᓪᓗᒋᑦ ᖃᓄᑎᒋ ᑮᓇᐅᔭᖅᑐᕈᑎᕕᓂᖏᑦ ᐊᑐᖅᑕᐅᓪᓗᑎᒃ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᒥᓂᒃ 

ᑲᔪᓯᑎᑦᑎᓯᒪᓂᑰᖕᒪᖔᖓ, ᐱᓗᐊᕐᓗᒍ “ᓄᓇᕗᒻᒥᐅᑦ ᐃᖅᑲᓇᐃᔮᒃᓴᖏᓐᓂᒃ ᑮᓇᐅᔭᓕᐅᕈᑎᒃᓴᖏᓐᓂᒡᓗ 

ᓴᖅᑭᑦᑎᓗᑎᒃ, ᐱᓗᐊᕐᓗᒋᑦ ᓄᓇᓕᕋᓛᖑᓂᖅᓴᐅᔪᓂ.” 

 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᐊᑕ ᐅᓂᒃᑳᓕᐊᕆᓚᐅᖅᑕᖏᑦ 1999-200 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 

ᑎᒥᖁᑖᑕ ᑮᓇᐅᔭᑦ ᐅᓂᒃᑳᖏᓐᓅᖓᔪᑦ ᐃᒪᐃᓕᖓᓚᐅᖅᑐᑦ: 

 

“…ᑲᑎᖅᓱᐃᓯᒪᓐᖏᑦᑐᑦ ᑐᓴᐅᒪᔾᔪᑎᓂᒃ ᑕᐃᒪᐃᑦᑕᕆᐊᖃᕋᓗᐊᖅᑎᓪᓗᒋᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 

ᑎᒥᖁᑖᑕ ᐱᖁᔭᕐᔪᐊᖓᓃᑦᑐᖅ ᓈᓴᐅᑎᓕᒃ 16 ᐊᒻᒪ 17 .... ᑖᒃᑯᑎᒎᓇᖅ ᓈᓴᐅᑎᖏᑦᑎᒍᑦ, ᑖᒃᑯᐊ 

ᑎᒥᐅᔪᑦ ᐊᑭᒡᓕᒋᐊᖅᑎᑦᑎᔪᓐᓇᖅᑐᑦ ᐊᑖᓃᑦᑐᑦ ᐊᐅᓚᔾᔪᑎᖏᑦᑕ ᑮᓇᐅᔭᖅᑐᕈᑎᖏᑦ ᐊᑭᓕᕈᓐᓇᕐᓂᐊᕐᒪᔾᔪᒃ, 

ᐅᕝᕙᓘᓐᓃᑦ ᐊᑭᓪᓕᒋᐊᕈᑎᖃᖅᑎᑦᑎᓂᐊᕐᒪᑦ ᐱᓯᓂᓯᐅᔪᑦ ᑎᒥᖁᑎᖏᓐᓂᒃ, ᒪᓕᒡᓗᒋᑦ ᐃᖅᑲᓇᐃᔮᑦ 

ᓴᖅᑭᒃᑲᓐᓂᖅᑕᖏᑦ ᑐᕌᖓᔪᒃᑯᑦ ᑐᕌᖓᓐᖏᑦᑐᒃᑯᓪᓘᓐᓃᑦ.  ᑎᒥᖁᑖ ᑐᓴᐅᒪᔾᔪᑎᓂᒃ 

ᑲᑎᖅᓱᐃᓇᓱᒃᓯᒪᓐᖏᑦᑐᑦ ᓇᓗᓇᐃᖅᓯᔾᔪᑕᐅᓂᐊᖅᑐᓂᒃ ᖃᔅᓯᓂᒃ ᐃᖅᑲᓇᐃᔮᓂᒃ ᓄᐃᑦᑎᓚᐅᕐᒪᖔᕐᒥ.” 

 

ᑕᒪᓐᓇ ᐅᔾᔨᕆᔭᐅᓚᐅᖅᑐᖅ ᐅᖃᐅᓯᐅᓚᐅᕋᓗᐊᕐᒥᑎᓪᓗᒍ 2000-2001 ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑎᒥᖁᑖᑕ 

ᑮᓇᐅᔭᑦ ᐅᓂᒃᑳᖏᑦ ᐅᓂᒃᑲᐅᓯᐅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᒧᑦ, ᑕᐃᒪᓐᖓᓂᑦ ᓱᓕ ᓴᖅᑭᑕᐅᓚᐅᖅᓯᒪᓐᖏᑦᑐᑦ.  

ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑎᒥᖁᑖ ᒫᓐᓇᕈᓘᓚᐅᖅᑐᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓈᓴᐅᓯᖅᓱᐃᓯᒪᑦᑎᐊᖅᑐᑦ 

ᓇᓗᓇᐃᔭᐃᓯᒪᓪᓗᑎᒃ ᖃᔅᓯᓂᒃ ᐃᖅᑲᓇᐃᔮᓂᒃ ᑐᕌᖓᔪᒃᑯᑦ ᑐᕌᖓᓐᖏᑦᑐᒃᑯᓪᓗ ᓴᖅᑭᑕᐅᓚᐅᕐᒪᖔᖏᑦ 

ᐊᒻᒪ/ᐅᕝᕙᓘᓐᓃᑦ ᒪᑭᒪᑎᑕᐅᓯᒪᖕᒪᖔᖏᑦ ᑎᒥᖁᑎᖏᓐᓄᑦ. 

 



 3 

ᖃᐅᔨᒪᓂᐊᖅᐳᓯ ᓯᑎᐱᕆ 2013−ᒥ, ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐱᖁᔭᕐᔪᐊᖓᑕ ᐊᑖᒎᖅᑐᑦ ᓄᑖᑦ 

ᒪᓕᒐᑦ ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᖁᑎᖏᑦᑎᒎᖅᑎᑕᐅᓚᐅᖅᑐᑦ ᐅᐃᒍᖏᓐᓂ.  ᑖᒃᑯᐊ ᒪᓕᒐᑦ ᐅᖃᖅᓯᒪᔪᑦ 

“ᐅᓄᓛᑦ ᑮᓇᐅᔭᑦ ... ᐊᑐᓂ ᐃᖅᑲᓇᐃᔮᓄᑦ ᐊᑐᕐᓂᐊᖅᐳᑦ ᐱᓕᕆᐊᓅᖓᓂᐊᖅᑎᓪᓗᒋᑦ ᐊᑖᓃᑦᑐᓄᓪᓘᓐᓃᑦ ... 

$37,997−ᖑᓚᐅᖅᑐᑦ.” 

 

ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᓈᓴᐅᑏᑦ ᐋᖅᑭᒃᓱᖅᓯᒪᔭᖏᑦ ᖃᔅᓯᓂᒃ 

ᐃᖅᑲᓇᐃᔮᓂᒃ ᓄᐃᑦᑎᓚᐅᕐᓂᕐᒨᖓᔪᑦ ᐊᒻᒪ/ᐅᕝᕙᓘᓐᓃᑦ ᒪᑭᒪᑦᑎᑕᐅᔪᑦ ᐃᒻᒥᒃᑯᑦ ᐱᓯᓂᓯᓄᑦ ᑐᑭᓯᓇᓐᖏᑦᑐᑦ, ᐊᒻᒪ 

ᖃᓄᖅ ᑐᑭᖃᖅᑎᑕᐅᖕᒪᖔᖓ “ᓄᓇᓕᐊᓛᑦ” ᐃᓱᒪᒋᓗᒍ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐱᖁᔭᕐᔪᐊᖓᑕ 

ᐃᓗᐊᓃᑦᑐᖅ ᓈᓴᐅᑎᓕᒃ 3. 

 

ᐅᔾᔨᕆᔭᕆᐊᖃᖅᑐᒍᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᐃᒪᓐᓇ ᐅᖃᖅᓯᒪᖕᒪᑕ: 

 

“…ᑎᒥᐅᑉ ᐱᔪᒪᓂᖓ ᐱᔾᔪᑎᖃᖅᐳᖅ ᐊᑖᓃᑦᑐᑦ ᑮᓇᐅᔭᖃᖅᑎᑕᐅᖁᓪᓗᒋᑦ ᒪᑭᒪᑦᑎᔪᓐᓇᕐᓂᖓ ᐊᒻᒪ 

ᖄᖏᕐᓂᑯᓕᐅᕈᓐᓇᖅᓯᓂᖓ ᓇᓗᓇᕈᓐᓃᖅᐸᑦ.” 

 

ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᖓᔪᖅᑳᖓᑦ ᓯᑎᐱᕆ 24-25, 2015−ᒥ 

ᓈᓚᖕᓂᖃᖅᑎᓪᓗᒋᑦ ᑲᑎᒪᔨᕋᓛᓄᑦ ᐃᒪᐃᓕᓚᐅᖅᑐᖅ: 

 

“ᐸᖕᓂᖅᑑᒥ ᐃᖃᓗᒐᓱᐊᖅᑏᑦ ᐃᓚᒋᔭᐅᖃᑕᐅᔪᓐᓃᖅᑐᖅ.  ᐊᐅᓚᑦᓯᔪᓐᓇᕐᓂᕐᒧᑦ ᐃᓚᒋᔭᐅᔾᔪᑎᕗᑦ 

ᐊᓯᖏᓐᓄᑦ ᐃᓕᓚᐅᖅᑕᕗᑦ ᐃᒻᒥᓂᕿᔪᓐᓇᖅᓯᖕᒪᑦ.  ᑲᖏᖅᖠᓂᕐᒥ ᐃᕙᓗᒃᑯᑦ ᐃᒻᒥᓂᕿᔪᓐᓇᖅᓯᔪᑦ, ᑭᓯᐊᓂ 

ᓯᓚᑖᒍᐋᖔᖅ, ᑲᖏᖅᖠᓂᕐᒥ ᐊᒻᒪ ᐃᖃᓗᒃᑑᑦᑎᐊᕐᒥ ᓂᕿᓕᕆᕝᕖᒃ ᐃᒻᒥᓂᕿᒍᓐᓇᖅᓯᓚᐅᖅᓯᒪᔾᔮᓐᖏᑦᑑᒃ.  

ᑕᐃᒪᐃᑦᑐᒥᒃ ᑕᑯᓚᐅᖅᓯᒪᔾᔮᓐᖏᑦᑐᒍᑦ.  ᐊᒥᐊᒃᑯᑦ ᑎᑎᕋᐅᔭᒐᓂᒃ ᓴᓇᓐᖑᐊᒐᐃᕐᕕᓪᓗ 

ᐃᒻᒥᓂᖅᓱᓕᕈᓐᓇᓚᐅᖅᓯᒪᔾᔮᖅᑐᒃᓴᐅᓐᖏᑦᑐᑦ ᖄᖏᕐᓂᑯᓕᐅᓕᕈᓐᓇᔾᔮᖅᑐᒃᓴᐅᓐᖏᖢᑎᒡᓗ.” 

 

ᒫᓐᓇᕈᓘᓚᐅᖅᑐᓂ ᐊᕐᕌᒍᓂ ᐊᓂᒍᖅᓯᒪᔪᓂ, ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖ ᐱᓕᕆᐊᖃᕐᓂᖅᓴᐅᓕᖅᑐᑦ 

ᐃᓕᐅᖅᑲᐃᓂᕐᒥᒃ ᐊᑭᑐᔪᖅᑐᕈᑎᓄᑦ (ᐃᓚᒋᔭᐅᔾᔪᑎᓄᑦ) ᓄᓇᕗᒻᒥ ᑲᑉᐸᓂᖃᖅᑐᓄᑦ 

ᐃᖅᑲᓇᐃᔮᖅᑖᖅᑎᑦᑎᕙᓪᓕᐊᓪᓚᕆᒃᑐᓄᑦ ᑮᓇᐅᔭᓕᐅᕈᑕᐅᔪᓐᓇᖅᑐᓄᓪᓗ ᓄᓇᕗᒻᒥᐅᓄᑦ.  ᑕᒪᓐᓇ ᒪᓕᒃᓯᒪᔪᖅ 

ᐊᑐᓕᖁᔭᓕᐊᕆᔭᐅᓚᐅᖅᑐᓂᒃ 2003/2004 ᓲᑉ ᐅᓂᒃᑳᖏᓐᓄᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᓐᓇ ᑐᑭᒧᐊᕈᑕᐅᔪᖅ ᐊᔾᔨᒌᓕᖅᑎᑦᑎᓂᖅ ᐃᒻᒥᒃᑰᖅᑐᑦ ᑲᑉᐸᓂᖏᓐᓄᑦ 

ᐊᑭᑦᑐᕋᐅᑎᖃᑦᑕᖅᑐᓄᑦ, ᐱᓗᐊᕐᓗᒍ ᒐᕙᒪᒃᑯᓐᓂᓐᖔᖅᑐᑦ ᑳᓐᑐᕌᓂᒃ ᓂᐅᕕᕋᓱᐊᕐᓂᕐᒧᓪᓗ, ᖃᓄᖅ 

ᑐᑭᖃᓪᓚᕆᖕᒪᖔᖓ ᓇᓗᓇᖅᑐᖅ.  ᐆᒃᑑᑎᒋᓗᒍ, ᑲᑎᒪᔨᕋᓛᑦ ᓯᑎᐱᕆ 24-25, 2015−ᒥ ᓈᓚᖕᓂᖃᖅᑎᓪᓗᒋᑦ, 

ᓇᓗᓇᕈᓐᓃᓚᐅᖅᑐᖅ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᑮᓇᐅᔭᓕᖅᓯᖃᑦᑕᕈᑎᖏᓐᓄᑦ ᑐᑭᒧᐊᕈᑏᑦ 

ᐊᑐᕐᓗᒋᑦ ᑮᓇᐅᔭᓕᖅᓯᔪᓐᓇᖅᑐᑦ ᑕᒪᒃᑮᖕᓄᑦ ᑯᐊᐳᓄᑦ ᐊᒻᒪ ᓄᓇᓖᑦ ᒐᕙᒪᒃᑯᖏᓐᓄᑦ ᐱᒋᐊᖅᑎᓯᒪᔭᖏᓐᓄᑦ.  

ᐃᓛᓐᓂᓚᐅᓱᖓᖅ, ᐃᒻᒥᒃᑰᖅᑐᑦ ᑲᑉᐸᓂᐅᔪᑦ ᐊᑭᑦᑐᕋᐅᑎᖃᓚᐅᖃᑦᑕᖅᑐᑦ ᑯᐊᐸᒃᑯᓐᓂᒃ ᐱᓇᓱᒃᑎᓪᓗᒋᑦ 

ᒐᕙᒪᒃᑯᓐᓂᓐᖔᖅᑐᓂᒃ ᑳᓐᑐᕌᓂᒃ, ᓲᕐᓗ ᐅᖅᓱᐊᓗᓕᕆᔨᐅᓂᐊᕐᓂᖅ ᓄᓇᓖᑦ ᐃᓗᐊᓂ. 

 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐱᖁᔭᕐᔪᐊᖓᓐᓃᑦᑐᖅ ᓈᓴᐅᑎᓕᒃ 5 ᐃᒫᒃ ᐅᖃᖅᓯᒪᔪᖅ: 

 

ᓴᓐᖏᓃᑦ 

5. (1) ᐅᑯᓇᓃᑦᑐᑦ ᐱᖁᔭᕐᔪᐊᑦ ᒪᓕᒡᓗᒋᑦ, ᑎᒥᐅᔪᖅ ᐱᔪᒪᒍᓂ ᐃᒪᐃᓕᐅᕈᓐᓇᖅᑐᖅ 

(a) ᑮᓇᐅᔭᓕᐅᕋᓱᐊᕐᓂᖅ ᐃᖅᑲᓇᐃᔮᓂᒡᓗ ᓄᐃᑦᑎᓇᓱᖕᓂᖅ ᓄᓇᕗᑦ ᐃᓗᐊᓂ ᐱᔾᔪᑎᒋᓗᒍ, 

ᐱᓯᓂᓯᓂᒃ ᐊᑐᖅᑐᐊᖅᑎᑦᑎᔪᓐᓇᖅᑐᑦ ᑮᓴᐅᔭᓂᒃ, ᐱᓯᓂᓯᓪᓗ ᑮᓇᐅᔭᒃᑯᕕᖕᒥ ᐊᑐᖅᑐᐊᕈᒪᒃᐸᑕ 

ᐊᑎᓕᐅᖅᑎᐅᔪᓐᓇᖅᖢᑎᒃ, ᓇᓪᓕᐅᒃᑯᒫᖅᑕᐅᓯᒪᑐᐊᖅᐸᑕ ᐱᓯᓂᓯᐅᔪᖅ ᐊᒻᒪ 

ᐸᓯᔭᒃᓴᓐᖑᖅᑎᑕᐅᔪᓐᓇᓐᖏᓐᓂᕐᒧᑦ ᓇᓗᓇᐃᒃᑯᓯᖅᑕᐅᓯᒪᒃᐸᑕ ᑕᐃᒃᑯᐊ ᐱᓯᓂᓰᑦ 

ᐊᑎᓕᐅᕈᔾᔭᐅᔪᑦ; ᐊᒻᒪ 

(b) ᑎᒍᓯᓗᑎᒃ ᐸᐸᑦᑎᓗᑎᒡᓗ ᓴᒡᕙᖅᑕᐅᓯᒪᔪᓂᒃ ᐊᑐᖅᑐᐊᖅᑕᕕᓂᕐᓄᑦ, ᓇᓪᓕᐅᒃᒫᖃᕐᓗᑎᒃ 

ᐅᕝᕙᓘᓐᓃᑦ ᐊᑎᓕᐅᕈᔾᔭᐅᓯᒪᓗᑎᒃ, ᐅᕝᕙᓘᓐᓃᑦ ᐸᓯᔭᒃᓴᓐᖑᖅᑎᑦᑎᔪᓐᓇᓐᖏᑎᑕᐅᓗᑎᒃ ᐊᒻᒪ 

ᓂᐅᕐᕈᑎᒋᓗᒋᑦ ᐊᓯᐊᒍᓪᓘᓐᓃᑦ ᓴᒃᑯᓪᓗᓂᒋᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖ ᓇᖕᒥᓂᖅ ᓇᓗᓇᐃᖅᓯᓯᒪᔪᑦ 

ᐱᔭᕐᓂᓐᖏᑦᑑᓂᖓᓂᒃ ᐊᑐᖅᑐᐊᖅᑎᑦᑎᓂᖅ ᐊᒻᒪ “ᐱᕚᓪᓕᖅᑎᑦᑎᖕᒪᖔᖏᑦ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐃᖅᑲᓇᐃᔮᓂᒡᓗ ᓄᐃᑦᑎᕙᓪᓕᐊᖕᒪᖔᖅ.”  ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ 2014-2015 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᒪᐃᓕᖓᓚᐅᖅᑐᑦ: 

 

“…ᐊᖏᖅᓯᒪᑦᑎᐊᖅᐳᑦ ᐋᖅᑭᒃᓱᐃᓂᐊᕐᓂᕐᒥᒃ ᐆᒃᑐᕋᐅᑎᒃᓴᓂᒃ ᐊᒻᒪ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᐋᖅᑭᒃᓯᒪᐅᑎᓂᒃ, ᑐᕌᒐᖃᕐᓂᐊᕐᒪᑕ ᖃᐅᔨᓴᐃᔪᓐᓇᖅᓯᓗᑎᒃ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᒥᓂᒃ 

ᑮᓇᐅᔭᓕᐅᕈᑕᐅᔪᓅᖓᔪᓂᒃ ᐃᖅᑲᓇᐃᔮᓂᒡᓗ ᓄᐃᑦᑎᕙᓪᓕᐊᓂᕐᒥᒃ ᓄᓇᕗᒻᒥ.” 

 

ᑕᒪᓐᓇ ᐅᖃᐅᓯᕆᔭᐅᑦᑎᐊᓚᐅᖅᑐᖅ ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 24-25, 2015−ᒥ.  

ᑎᒥᖁᑎᒋᔭᐅᔫᑉ ᑲᑎᒪᔨᖏᑦᑕ ᐃᒃᓯᕙᐅᑕᖓᑦ ᐃᒪᐃᓕᓚᐅᖅᑐᖅ: 

 

“ᖃᐅᔨᒪᓇᓱᐃᓐᓇᖃᑦᑕᖅᑐᒍᑦ ᑲᑉᐸᓂᐅᔪᖅ ᖃᔅᓯᓂᒃ ᐃᖅᑲᓇᐃᔭᖅᑎᑦᑎᖕᒪᖔᖅ, ᓲᕐᓗ ᑲᒻᐸᓂᐅᔪᖅ 

ᑮᓇᐅᔭᓂᒃ ᐊᑐᖅᑐᐊᕐᓂᖅᐸᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᓂᑦ, ᑎᓴᒪᓪᓗ 

ᐃᖅᑲᓇᐃᔭᖅᖢᑎᒃ ᑖᒃᑯᓄᖓ.  ᑎᓴᒪᓂᒃ ᑕᕝᕙᓂ ᓄᓇᓕᖕᓂ ᓴᖅᑭᑦᑎᓂᕋᕈᓐᓇᖅᑐᖅ, ᐃᒻᒪᖄᓗ 

ᑕᐃᒪᐃᒃᑲᓗᐊᖅᑎᓪᓗᒍ ᐊᑐᖅᑐᐊᕐᕕᒃᑯᓐᓂᑦ ᑮᓇᐅᔭᓂᒃ ᐊᑐᖅᑐᐊᕈᓐᓇᕐᒥᔪᑦ ᐊᒻᒪ ᑎᓴᒪᓂᒃ ᐃᖅᑲᓇᐃᔮᓂᒃ 

ᓄᐃᑦᑎᓂᕋᕐᓗᑎᒃ.  ᑮᓇᐅᔭᓂᒃ ᐊᑐᖅᑐᐊᖅᑎᑦᑎᓪᓗᓂ ᐱᔭᕐᓂᓐᖏᑦᑐᖅ ᐅᖃᕆᐊᒃᓴᖅ ᐃᒪᓐᓇ 

ᐅᓄᖅᑎᒋᔪᓂᒃ ᐃᖅᑲᓇᐃᔮᓂᒃ ᓄᐃᑦᑎᓚᐅᖅᑐᒍᑦ, ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ, ᐃᓱᒪᖃᖅᑐᒍᑦ $23 

ᒥᓕᐊᓐ ᑕᖅᑲᐅᓐᖓᓚᐅᖅᑕᕗᑦ ᐱᔾᔪᑎᒋᓪᓗᒍ ᐅᓄᒃᑲᓐᓂᖅᑐᑦ ᐃᓄᐃᑦ ᐃᖅᑲᓇᐃᔮᖃᓕᖅᑐᑦ, 

ᐅᓄᓐᖏᓐᓂᖅᓴᐅᓇᔭᕐᒪᑕ $23 ᒥᓕᐊᓐ ᐃᓕᓯᓚᐅᓐᖏᒃᑯᑦᑕ, ᑕᐃᒫᒃ ᐅᓄᖅᑎᒋᔪᓂᒃ 

ᐊᑐᖅᑐᐊᖅᑕᐅᑎᑦᑎᓚᐅᓐᖏᒃᑯᑦᑕ.  ᒫᓐᓇ 600−ᖏᓐᓃᑦᑐᓂᒃ ᑖᒃᑯᓇᓂ ᐅᕙᑦᑎᓐᓂ ᐊᑐᖅᑐᐊᓚᐅᖅᑐᓂ 

ᑲᑉᐸᓂᓂ ᐃᖅᑲᓇᐃᔭᖅᑐᖃᓕᖅᑐᖅ.  ᑕᐃᒃᑯᐊ ᐊᑐᖅᑐᐊᖅᑎᓚᐅᖅᑕᕗᑦ ᓄᓇᓕᖕᓂ ᓄᓇᖅᑲᑎᒥᓂᒃ 

ᐃᖅᑲᓇᐃᔮᖅᑖᖅᑎᑦᑎᓯᒪᔪᑦ.  ᓇᐅᑦᑎᖅᓱᑦᑎᐊᕋᓱᖃᑦᑕᖅᑕᕗᑦ ᐊᑐᖅᑐᐊᕋᓱᓕᕌᖓᒥᒃ 

ᐃᒪᐃᓕᐅᕐᓂᐊᕐᓂᕋᖅᑕᒥᓂᒃ ᑕᐃᒪᐃᑎᑦᑎᓪᓚᕆᒃᑲᓗᐊᕐᒪᖔᖏᓐᓂᒃ.  ᐅᕙᑦᑎᓐᓄᑦ ᐅᓂᒃᑳᓕᐅᓕᕌᖓᑕ 

ᓇᓗᓇᐃᔭᐃᖁᖃᑦᑕᖅᑕᕗᑦ ᑖᒃᑯᐊ ᑲᑉᐸᓂᐅᔪᑦ ᐱᖁᔭᖅᑎᒍᑦ ᐱᔭᕆᐊᖃᖅᑕᒥᖕᓂᒃ ᒪᓕᒃᑲᓗᐊᕐᒪᖔᖏᑦ 

ᐊᒻᒪ ᐃᒪᐃᓕᐅᕐᓂᐊᕐᓂᕋᓚᐅᖅᑕᒥᓂᒃ ᐊᑐᖅᑐᐊᕋᓲᑎᒥᒍᑦ.  ᓇᐅᑦᑎᖅᓱᖃᑦᑕᖅᑐᒍᑦ ᖃᔅᓯᓂᒃ 

ᐃᖅᑲᓇᐃᔭᖅᑐᖃᕐᒪᖔᖓ ᑲᑉᐸᓂᒧᑦ, ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ ᓇᓗᓇᖅᑐᖅ ᑖᓐᓇ ᑲᑉᐸᓂᐅᔪᖅ 

ᐃᖅᑲᓇᐃᔮᒃᓴᓂᒃ ᓄᐃᑦᑎᒃᑲᓐᓂᕋᓗᐊᕐᒪᖔᖏᑦ ᐅᕙᑦᑎᓐᓂ ᑮᓇᐅᔭᖅᑖᕆᓚᐅᖅᑕᒥᓂᒃ ᐊᑐᕐᓗᑎᒃ.” 

 

ᐅᔾᔨᕆᓂᐊᖅᐳᑎᑦ 2014-2015  ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᓇᓗᓇᐃᖅᓯᓯᒪᖕᒪᑕ ᑎᒥᐅᔫᑉ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᖏᓐᓂᒃ “ᑮᓇᐅᔭᓂᒃ ᐊᑐᖅᑐᐊᕈᓐᓇᓐᖏᑦᑐᑦ 

ᑮᓇᐅᔭᒃᑯᕕᖕᓂ ᐅᕙᑦᑎᓐᓂ ᐊᑐᖅᑐᐊᕈᓐᓇᕐᓗᑎᒃ ᐊᒻᒪ ᐱᕚᓪᓕᖅᑎᑦᑎᔨᐅᓗᑎᒃ ᓄᓇᕗᒻᒥ ᐱᓯᓂᓯᕆᔭᐅᔪᓄᑦ.”  

ᐅᔾᔨᕆᔭᕆᐊᖃᖅᑐᓯ 2015-2016 ᒥᓂᔅᑕᐅᑉ ᓂᕆᐅᒋᔭᖏᓐᓄᑦ ᑎᑎᖅᑲᑦ ᑎᑎᕋᖅᑕᐅᓚᐅᖅᑐᑦ ᓄᓇᕗᒻᒥ ᐱᓯᓂᓯᓄᑦ 

ᐊᑐᖅᑐᐊᕐᕕᐅᑉ ᑎᒥᖁᑖᑕ ᑲᑎᒪᔨᖏᑦᑕ ᐃᒃᓯᕙᐅᑕᖓᓐᓄᑦ ᐅᖃᖅᓯᒪᓚᐅᖅᑐᖅ ᐃᑲᔪᖅᓱᐃᓂᕐᒥᒃ “ᐊᖑᓇᓱᖕᓂᕐᒥᒃ, 

ᒥᖅᓱᒐᑦ ᓴᓇᐅᒐᓪᓗ ᐊᒻᒪ ᐳᓚᕋᖅᑐᓕᕆᓂᕐᒥᒃ ᐱᓕᕆᐊᓕᖕᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, 2014-2015 ᓄᓇᕗᒻᒥ 

ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᐊᕐᕌᒍᑕᒫᖅ ᐅᓂᒃᑳᖏᑦ ᐅᖃᖅᓯᒪᓚᐅᖅᑐᑦ 64 ᐳᓴᓐᑎᑦ ᐅᖓᑖᓃᑦᑐᑦ ᐊᑐᖅᑐᐊᖅᑕᑦ 

ᐃᓕᔭᕕᓃᑦ ᐃᒡᓗᓕᐅᕐᓂᕐᒥᒃ, ᐃᒡᓗᕐᔪᐊᑦ ᓂᐅᕕᖅᑕᐅᕙᓪᓕᐊᓂᖏᓐᓄᑦ ᓂᐅᕐᕈᑕᐅᕙᓪᓕᐊᓂᖏᓐᓄᓪᓗ ᐊᒻᒪ 

ᓂᐅᕕᕐᕕᓕᕆᔨᐅᔪᓄᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 1: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᐃᓗᓕᑯᓘᔭᖃᐅᖅᑐᓂᒃ 

ᓇᓗᓇᐃᖅᓯᓂᐊᖅᐳᑦ ᖃᓄᖅ ᓄᓇᕗᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᐃᑦ ᓇᓗᓇᐃᖅᓯᖃᑦᑕᕐᒪᖔᑦ ᖃᔅᓯᑦ 

ᐃᖅᑲᓇᐃᔮᑦ ᓴᖅᑭᑕᐅᖃᑦᑕᕐᒪᖔᖏᑦ ᐊᒻᒪ/ᐅᕝᕙᓘᓐᓃᑦ ᒪᑭᒪᑎᑕᐅᖃᑦᑕᕐᒪᖔᖏᑦ ᑮᓇᐅᔭᓕᖅᑕᐅᑎᓪᓗᒋᑦ 

ᐃᒻᒥᒃᑰᖅᑐᑦ ᐱᓯᓂᓰᑦ ᑎᒥᐅᑉ ᑮᓇᐅᔭᖁᑎᖏᑦ ᐊᑐᖅᑕᐅᓗᑎᒃ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᐃᓗᓕᑯᓘᔭᖃᐅᖅᑐᓂᒃ 

ᑐᑭᑖᖅᑎᑦᑎᓂᐊᖅᐳᑦ ᖃᓄᖅ ᑐᑭᖃᖅᑎᑕᐅᖕᒪᖔᖓ “ᓄᓇᓕᐊᓛᑦ” ᐊᑐᕐᓗᒍ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 

ᑎᒥᖁᑖᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 3. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᓇᓗᓇᐃᖅᓯᓂᐊᖅᐳᑦ  

ᖃᓄᖅ ᑐᑭᖃᕐᒪᖔᖓ “ᒪᑭᒪᔪᓐᓇᖅᓯᔪᑦ ᖄᖏᕐᓂᑯᓕᐅᕐᓂᒃᑯᑦ” ᐊᑐᕐᓗᒍ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ 

ᐊᑐᖅᑕᖓᑦ ᑮᓇᐅᔭᖃᖅᑎᑦᑎᓂᖅ ᐊᒻᒪ ᓯᐊᒻᒪᒃᑎᕆᓂᕐᒧᑦ ᐊᑐᐊᒐᖏᑦ ᐊᒻᒪ/ᐅᕝᕙᓘᓐᓃᑦ ᑐᑭᒧᐊᕈᑎᖏᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᐃᓗᓕᑯᓘᔭᖃᐅᖅᑐᓂᒃ 

ᓇᓗᓇᐃᖅᓯᓂᐊᖅᐳᑦ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑎᒥᖁᑖ ᖃᓄᐃᓕᖓᖕᒪᖔᖏᑦ ᑮᓇᐅᔭᓕᖅᓯᖃᑦᑕᕐᓂᖅ 

ᐃᒻᒥᒃᑰᖅᑐᓂᒃ ᑲᑉᐸᓂᓂᒃ ᐊᑭᑦᑐᕋᐅᑎᖃᑕᐅᔪᓐᓇᖅᓯᓂᐊᕐᒪᑕ ᐊᓯᖏᓐᓂᒃ ᓄᓇᕗᒻᒥ ᑐᓐᖓᕕᓕᖕᓂᒃ ᑎᒥᓂᒃ, 

ᐱᔾᔪᑎᒋᓪᓗᒋᑦ ᒐᕙᒪᒃᑯᓐᓂᑦ ᑳᓐᑐᕌᑦ ᐊᒻᒪ ᓂᐅᕕᖃᑦᑕᕐᓂᖅ, ᓲᕐᓗ ᒪᑯᓄᖓ ᐃᖏᕐᕋᔾᔪᑎᓄᑦ, ᑐᓐᖓᓵᕆᓂᕐᒧᑦ, 

ᐅᖅᓱᐊᓗᖃᖅᑎᑦᑎᔨᐅᓂᕐᒧᑦ ᐊᒻᒪ ᐃᒡᓗᓕᐅᕐᓂᕐᒧᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᐃᓗᓕᑯᓘᔭᖃᐅᖅᑐᓂᒃ 

ᓇᓗᓇᐃᖅᓯᓂᐊᖅᐳᑦ ᖃᓄᐃᓕᖓᓕᕐᒪᖔᖏᑦ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᐃᖅᑲᓇᐃᔮᖃᕐᓂᖓ 

“ᐋᖅᑭᒃᓱᐃᓗᑎᒃ ᐆᒃᑐᕋᐅᑎᓂᒃ ᐊᒻᒪ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᑎᑎᕋᐅᓯᖅ ᓇᓗᓇᕈᓐᓃᕐᓂᐊᕐᒪᑦ ᑎᒥᐅᔫᑉ 

ᑲᔪᓯᑎᑦᑎᑦᑎᐊᕐᓂᖏᑦ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᓂᒥᒃ ᑮᓇᐅᔭᓕᐅᕋᓱᐊᕐᓂᒃᑯᑦ ᐃᖅᑲᓇᐃᔮᓂᒡᓗ 

ᓄᐃᑦᑎᕙᓪᓕᐊᓂᒃᑯᑦ ᓄᓇᕗᒻᒥ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᐃᓗᓕᑯᓘᔭᖃᐅᖅᑐᓂᒃ 

ᓇᓗᓇᐃᖅᓯᓂᐊᖅᐳᑦ ᖃᓄᑎᒋ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᖅᑎᑦᑎᔩᑦ ᓇᓗᓇᐃᖅᓯᖃᑦᑕᕐᒪᖔᖏᑦ “ᑲᑎᑦᑎᓗᑎᒃ 

ᑭᖑᓪᓕᖅᐹᖑᓗᑎᒃ ᐊᑐᖅᑎᑦᑎᔪᓐᓇᕐᓗᑎᒃ ᐊᒻᒪ ᐱᕙᓪᓕᐊᑎᑦᑎᔨᐅᓗᑎᒃ ᓄᓇᕗᒻᒥᐅᑦ ᐱᓯᓂᓯᖏᓐᓂᒃ” ᐊᒻᒪ 

ᒪᓕᒃᓯᒪᑦᑎᐊᕋᓗᐊᕐᒪᖔᖏᑦ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᒥᓂᒃ ᐊᒻᒪ ᑮᓇᐅᔭᓕᖅᓯᖃᑦᑕᕐᓂᖅ ᐃᒻᒥᒃᑰᖅᑐᓂᒃ 

ᐱᓯᓂᓯᐅᔪᓂᒃ. 

ᐱᔾᔪᑎ:  ᐊᐅᓚᑦᓯᓂᖅ 

 

ᐅᓄᖅᑐᑦ ᐃᓄᐃᑦ ᐊᒻᒪ ᑎᒥᖁᑎᒋᔭᐅᔪᑦ ᐃᓚᒋᔭᐅᖃᑕᐅᓪᓚᕆᒃᐳᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ 

ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐊᐅᓚᑕᐅᓂᖓᓂᒃ.  ᐅᑯᐊᖑᕗᑦ: 

 

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐃᒃᓯᕙᐅᑕᖏᑦ 

ᐊᒻᒪ ᑲᑎᒪᔨᖏᑦ; 

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ ᒥᓂᔅᑕᖓᑦ; 

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ 

ᐊᖓᔪᖅᑳᖏᑦ/ᐊᓪᓚᕕᖕᒥ ᐊᖓᔪᖅᑳᕆᔭᐅᔪᑦ ᑲᒪᔩᒃ; 

 ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ; 

 ᒥᓂᔅᑕᐃᑦ ᑲᑎᒪᔨᖏᑦ; ᐊᒻᒪ 

 ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ ᑲᑎᒪᔩᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᑕᖅᑲᒃᑯᐊ ᑐᑭᓯᐊᓂᒃᓯᒪᓐᖏᑦᑐᑦ ᑭᒃᑯᑦ ᐃᓱᒪᓕᐅᖅᑎᐅᓪᓚᕆᖕᒪᖔᖏᑦ ᓲᕐᓗ ᐅᑯᓄᖓ 

ᑐᕌᖓᑎᓪᓗᒋᑦ: 

 

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ 

ᐊᕐᕌᒍᑕᒫᖅᓯᐅᑏᑦ ᑎᒥᐅᔫᑉ/ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᑭᓇᒧᑦ ᐊᖏᖅᑕᐅᖃᑦᑕᕐᒪᖔᖏᑦ 

ᑭᖑᓪᓕᖅᐹᒥᒃ; 

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑭᓇᒧᑦ ᐊᖏᖅᑕᐅᖃᑦᑕᕐᒪᖔᖏᑦ ᑭᖑᓪᓕᖅᐹᒥᒃ;  

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ ᑲᑎᒪᔩᑦ 

ᐃᒃᓯᕙᐅᑕᖏᓐᓄᑦ ᑎᑎᕋᖅᑕᐅᖃᑦᑕᖅᑐᑦ ᐊᕐᕌᒍᑕᒫᖅ ᒥᓂᔅᑕᐅᑉ ᓂᕆᐅᖕᓂᖏᑦᑕ ᑎᑎᖅᑲᖏᓐᓅᖓᔪᑦ ᑭᓇᒧᑦ 

ᐊᖏᖅᑕᐅᖃᑦᑕᕐᒪᖔᑦ ᑭᖑᓪᓕᖅᐹᒥ; ᐊᒻᒪ 

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ  ᐊᕐᕌᒍᑕᒫᖅ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᑭᓇᒧᑦ ᐊᖏᖅᑕᐅᖃᑦᑕᕐᒪᖔᖏᑦ 

ᑭᖑᓪᓕᖅᐹᒥ.  

 

ᓄᕕᐱᕆ 2007−ᒥ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑮᓇᐅᔭᑦ 

ᐅᓂᒃᑳᖏᓐᓂᒃ ᓯᕗᓪᓕᖅᐹᑦᑎᐊᖑᓪᓗᓂ ᐊᖏᖅᓯᔪᒪᓚᐅᖅᓯᒪᓐᖏᑦᑐᖅ.  ᐊᑕᐅᓯᐅᓐᖏᑦᑐᓂᒃ ᑭᖑᕐᖓᒍᑦ 

ᐊᐅᓚᔾᔭᐃᒋᐊᖅᑐᖃᓕᓚᐅᖅᑐᖅ ᐃᓱᒫᓘᑕᐅᔪᑦ ᐋᖅᑭᒃᑕᐅᔪᓐᓇᕐᓂᐊᕐᒪᑕ, ᐃᓚᓕᐅᓪᓗᒍ ᓄᓇᕗᒻᒥ ᐱᓯᓂᓯᓄᑦ 

ᐊᑐᖅᑐᐊᕐᕕᐅᑉ ᑎᑎᕋᕐᕕᖏᑦ ᓅᑕᐅᓪᓗᑎᒃ ᑭᓐᖓᕐᓂᑦ ᐃᖃᓗᖕᓄᑦ. 

 

ᐱᒻᒪᕆᐅᔪᖅ ᓇᓗᓇᐃᖅᓯᒋᐊᖓᓂᒃ ᑕᒪᐃᓐᖓᓂᑦ ᐱᕙᓪᓕᐊᑦᑎᐊᕐᓂᖅᓴᐅᓕᕐᓂᖏᓐᓂᒃ.  ᓄᕕᐱᕆ 

2012−ᖑᑎᓪᓗᒍ, ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓᓐᓂᓐᖔᖅᑐᑦ ᑎᑎᖅᑲᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ.  

ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᒥᓂᔅᑕᖓᓐᓄ ᑎᑎᕋᖅᖢᓂ, ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᓇᓗᓇᐃᖅᓯᓚᐅᖅᑐᖅ 

ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᐊᐅᓚᑦᑎᔾᔪᓯᖏᑦ ᐊᒻᒪ ᑮᓇᐅᔭᓂᒃ ᐅᓂᒃᑲᐅᓯᖃᖃᑦᑕᕐᓂᖏᑦ 

ᐱᐅᓯᒃᑲᓐᓂᕐᓂᕋᖅᖢᓂᒋᑦ. 

 

ᖃᐅᔨᒪᓂᐊᕆᕗᓯ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐱᖁᔭᕐᔪᐊᖓᑦ ᐅᕝᕙᓘᓐᓃᑦ ᓄᓇᕗᒻᒥ ᐱᓯᓂᓯᓄᑦ 

ᐊᑐᖅᑐᐊᕐᕕᐅᑉ ᑎᒥᖁᑖᑕ ᐱᖁᔭᕐᔪᐊᖓᑦ  ᐋᖅᑭᒋᐊᖅᑕᐅᓪᓚᕆᓚᐅᖅᓯᒪᓐᖏᑦᑑᒃ ᑕᐃᒪᓐᖓᓂᑦ ᐊᐃᕐᕆᓕ 1, 

1999−ᒥᓂᑦ. 

ᑕᒪᓐᓇ ᐅᖃᐅᓯᕆᔭᐅᓪᓚᕆᓚᐅᖅᑐᖅ ᑲᑎᒪᔨᕋᓛᑦ ᓯᑎᐱᕆ 24-25, 2015−ᒥ ᓈᓚᖕᓂᖃᖅᑎᓪᓗᒋᑦ.  ᓄᓇᕗᒻᒥ 

ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑲᑎᒪᔨᖏᑦᑕ ᐃᒃᓯᕙᐅᑕᕆᑲᐃᓐᓇᖅᑕᖓ ᐃᒪᓐᓇ ᐅᖃᓚᐅᖅᓯᒪᔪᖅ: 

 

“ᑲᑎᒪᔩᑦ ᑲᑎᒪᑎᓪᓗᒋᑦ, ᐅᖃᐅᓯᖃᓲᖑᔪᒍᑦ ᐃᒻᒥᓂᕿᓂᖅᓴᐅᓂᑦᑎᓐᓂᒃ ᒐᕙᒪᒃᑯᓐᓄᑦ ᐊᒃᑐᐃᓐᖏᓐᓂᕗᑦ 

ᐱᔾᔪᑎᒋᓪᓗᒍ.  ᐃᓛᓐᓂᒃᑯᑦ ᐃᓱᒪᓇᖃᑦᑕᖅᑐᖅ ᐱᖁᔭᕐᔪᐊᖅᑎᒍᑦ ᑕᒪᓐᓇ ᑎᑎᕋᖅᓯᒪᑦᑎᐊᒻᒪᕆᒃᐸᑦ.  

ᐃᖅᑲᐃᓇᓱᒃᑲᓗᐊᖅᑐᖓ ᑭᓱ ᐱᖁᔭᕐᔪᐊᓂ ᐊᓯᔾᔨᕆᐊᖃᕋᓱᒋᖕᒪᖔᑦᑎᒍᑦ.  ᐅᖃᖅᑲᐅᒐᕕᑦ, ᑖᓐᓇ 

ᐱᖁᔭᕐᔪᐊᖅ ᐊᒃᓱᐊᓗᒃ ᓄᑕᐅᓐᖏᑦᑐᖅ ᐊᒻᒪ ᐅᓪᓗᒥ ᐊᑐᖅᑕᐅᓕᖅᑐᓄᑦ ᑭᖑᕙᖓᓪᓗᓂ.  ᐃᓚᖏᑦ 

ᐅᓂᒃᑳᖅᑕᕐᓂᕆᔭᕆᐊᖃᖅᑕᕗᑦ ᓇᓗᓇᐃᖅᓯᓯᒪᓐᖏᑦᑐᑦ ᑯᐊᐳᕇᓴᑦᑕ ᒪᑭᒪᑯᑖᓕᕐᓂᖓ, ᒪᓕᒃᓯᒪᓇᓱᒋᒐᑦᑕ 

ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓯᒪᔭᑦᑎᓐᓂᒃ ᐊᒻᒪ ᓴᓐᖏᑕᖅᑖᕈᒪᔪᒍᑦ ᐃᒻᒥᓂᕿᓂᖅᓴᐅᔪᓐᓇᕐᓂᐊᕋᑦᑕ ᐊᒻᒪ 

ᒥᓂᔅᑕᒥᒃ ᐊᐱᕇᓐᓇᐅᔭᕆᐊᖃᔾᔮᓐᖏᓐᓇᑦᑕ. 

 

ᐃᓚᖏᑦ ᐅᓂᒃᑲᐅᓯᕆᔭᕆᐊᖃᖅᑕᕗᑦ ᐃᓕᖕᓄᑦ ᐃᑲᔫᑕᐅᒃᑲᓐᓂᔾᔮᖅᑐᒃᓴᐅᓐᖏᑦᑐᑦ, ᐃᓄᐃᑦ 

ᐅᓂᒃᑳᓕᐊᑦᑎᓐᓂᒃ ᐅᖃᓕᒫᖅᑐᑦ ᑐᓂᖃᑦᑕᖅᑕᕗᑦ ᑕᐃᒫᒃ ᐅᖃᓚᐅᖃᑦᑕᕐᒪᑕ. 

 

ᒐᕙᒪᒃᑯᓐᓄᑦ ᐊᒃᑐᐊᓐᖏᓐᓂᕗᑦ ᐱᔾᔪᑎᒋᓪᓗᒍ, ᐱᕐᔪᐊᖑᔪᖅ ᐱᕕᖃᖅᑎᑕᐅᔪᓐᓇᕈᑦᑕ ᐊᒻᒪ 

ᓇᓗᓇᐃᖅᓯᓯᒪᔪᒍᑦ ᐱᖁᔭᖅᑎᒍᑦ ᐱᔭᒃᓴᖅᑖᕗᑦ ᓴᖅᑭᑦᑐᓐᓇᖅᑕᕗᑦ ᓴᓇᕐᕈᑎᕗᑦ ᐊᑐᕐᓗᒍ.  ᑕᐃᓐᓇ $1 

ᒥᓕᐊᓐ ᐊᒃᓱᐊᓗᒃ ᐃᑲᔫᑎᖃᓚᐅᖅᑐᑦ $40 ᒥᓕᐊᓐᓄᑦ ᑎᑭᑦᑐᓐᓇᖅᓯᒐᑦᑕ ᐊᒻᒪ $25 ᒥᓕᐊᓐ 

ᑎᑭᑦᑐᒪᓚᐅᖅᑕᕗᑦ ᐊᑦᑎᓗᐊᕐᒪᑦ, $40 ᒥᓕᐊᓐᒧᑦ ᑎᑭᑦᑐᓐᓇᕋᓗᐊᖅᑎᓪᓗᑕ.” 

 

ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ 2013-2014 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖃᖅᓯᒪᓚᐅᖅᑐᑦ 

ᑲᑎᒪᔨᖁᑎᖏᑦ “ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᖓᓐᓄᑦ ᐊᑐᓕᖁᔭᓕᐅᓚᐅᕐᓂᖏᓐᓂᒃ 

ᐊᑐᖅᑐᐊᖅᑎᑦᑐᓐᓇᕐᓂᖓᑕ ᑭᒡᓕᖓ ᖁᕝᕙᕆᖅᑕᐅᔪᒪᓪᓗᓂ $1.0 ᒥᓕᐊᓐᓂᑦ $2.0 ᒥᓕᐊᓐᓄᑦ, 

ᐊᑐᖅᑐᐊᖅᑕᐅᔪᓐᓇᖅᑐᑦ ᑭᒡᓕᖓ ᓄᑖᓐᖑᕆᐊᖅᑕᐅᓚᐅᖅᓯᒪᓐᖏᒻᒪᑦ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ 

ᐱᖁᔭᕐᔪᐊᖓ ᑕᐃᒪᓐᖓᓂᑦ ᐊᑐᓕᖅᑎᑕᐅᒋᐊᓚᐅᖅᓯᒪᖕᒪᑦ 1991−ᒥᓂᑦ.”  ᑖᓐᓇ ᐊᑐᓕᖁᔭᖅ 

ᐅᖃᖅᑕᐅᒃᑲᓐᓂᓚᐅᖅᓯᒪᔪᖅ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦᑎᒍᑦ. 

 

ᑕᒪᓐᓇ ᐅᖃᐅᓯᕆᔭᐅᓪᓚᕆᓚᐅᖅᑐᖅ ᒪᓕᒐᓕᐅᖅᑏᑦ ᒫᓐᓇᕈᓗᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 2015-2016 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ  ᐅᖃᐅᓯᐅᑎᓪᓗᒋᑦ.  

ᐊᓯᔾᔨᖅᑕᐅᓂᐊᖅᐸᑦ ᒪᓕᒐᓕᐅᖅᑏᑦ ᐊᖏᖅᓯᔭᕆᐊᖃᕐᓂᐊᖅᑐᑦ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ 

ᐱᖁᔭᕐᔪᐊᖓᑕ ᐃᓗᐊᓃᑦᑐᒥᒃ ᓈᓴᐅᑎᓕᒃ 37 ᐊᓯᔾᔨᖅᑕᐅᓂᖓᓂᒃ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓ ᐃᑲᔪᖅᓱᕈᓐᓇᕐᓂᖓ ᖃᓄᑎᒋ 

ᐃᑲᔪᖅᓱᕈᓐᓇᖅᐸᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᐊᑐᓕᖁᔭᓕᐊᕆᓯᒪᔭᖏᓐᓂᒃ ᓇᓗᓇᖅᑐᖅ. 

 

ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 20 ᐅᖃᖅᓯᒪᔪᖅ ᑎᒥᐅᔫᑉ 

ᑲᑎᒪᔨᖏᑦ “ᕿᑐᕐᖏᐅᖅᑎᑦᑎᓂᕐᒧᑦ ᑲᑎᒪᔨᕋᓛᓂᒃ, ᑕᒻᒪᖅᓯᒪᔪᖅᓯᐅᑏᑦ ᑲᑎᒪᔨᕋᓛᖏᓐᓂᒃ ᐊᒻᒪ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᕋᓛᖏᓐᓂᒃ” ᓴᖅᑭᑦᑎᔭᕆᐊᓖᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 24-25, 2015−ᒥ, ᐅᖃᖅᑐᖃᓚᐅᖅᑐᖅ ᑖᓐᓇ 

ᒪᓕᒐᖅ ᓄᑕᐅᓐᖏᓐᓂᖓᓂᒃ ᐊᒻᒪ ᐊᑐᓕᖅᑎᑕᐅᓯᒪᓐᖏᓐᓂᖓᓂᒃ. 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᖓᔪᖅᑳᖓᑦ ᐃᒪᓐᓇ ᐅᖃᓚᐅᖅᑐᖅ: 

 

“ᑎᒥᖁᑎᒋᔭᕗᑦ ᐊᖏᔪᐊᓘᓐᖏᑦᑐᖅ.  ᐊᕐᕌᒍᑦ ᐊᒥᓲᓕᖅᑐᖅ, ᐊᐅᓚᑦᓯᔨᑦ ᑲᑎᒪᔨᕋᓛᖃᕐᓂᕐᒥᒃ 

ᑐᕌᒐᖃᓚᐅᖅᓯᒪᔪᒍᑦ, ᐃᒃᓯᕙᐅᑕᖅᑕᖃᕐᓗᓂ, ᑐᖏᓕᖃᕐᓗᓂ, ᐊᒻᒪ ᑎᑎᕋᖅᑎᖃᕐᓗᓂ, ᐊᐅᓚᑦᓯᔨᓪᓗ 

ᑲᑎᒪᔨᕋᓛᖏᑦ ᐱᖓᓱᐃᓕᖓᓪᓗᐊᑕᖅᑐᓂᒃ ᐱᔭᒃᓴᖃᕐᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᐱᖁᔭᕐᔪᐊᓂ.” 

 

ᓄᓇᕗᑦ ᐱᓐᖑᖅᑎᑕᐅᓚᐅᖅᑎᓪᓗᒍ 1999−ᒥ, ᓄᓇᑦᓯᐊᕐᒥᐅᑦ ᒐᕙᒪᒃᑯᖏᑦ ᓄᑖᒥᒃ ᐱᓯᓂᓯᓕᕆᓂᕐᒧᑦ 

ᕿᑐᕐᖏᐅᖅᑎᑦᑎᓂᕐᒧᓪᓗ ᑎᒥᖏᓐᓂᒃ ᓴᖅᑭᑦᑎᓚᐅᖅᓯᒪᔪᑦ 2005-ᒥ, ᑲᑎᑕᐅᓪᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖ 

ᐊᒻᒪ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖ ᐊᑕᐅᓯᓐᖑᖅᑎᑕᐅᓪᓗᑎᒃ. 

 

2008−ᒥ, ᓄᓇᕗᑦ ᒐᕙᒪᒃᑯᖏᑦ ᑎᓕᓯᓚᐅᖅᓯᒪᔪᑦ ᑕᒪᑐᒥᖓ ᕿᒥᕐᕈᔨᐅᓂᐊᖅᑐᓂᒃ ᓄᓇᕗᒻᒥ ᐱᕙᓪᓕᐊᑎᑦᑎᔨᒃᑯᑦ 

ᑎᒥᖁᑖᓂᒃ ᐊᒻᒪ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᓂᒃ.  ᑖᒃᑯᐊ ᐅᓂᒃᑳᑦ, ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒫᔾᔨ 12, 2008−ᒥ, ᐊᑐᓕᖁᔭᓕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦ ᓄᑖᒥᒃ “ᓄᓇᕗᒻᒥ 

ᐱᓯᓂᓯᓄᑦ ᕿᑐᕐᖏᐅᖅᑎᑦᑎᓂᕐᒧᓪᓗ ᑎᒥᒥᒃ” ᓴᖅᑭᑦᑎᖁᓪᓗᒋᑦ ᑲᖏᖅᖠᓂᕐᒥ, ᐊᑕᐅᓯᓐᖑᖅᑎᑕᐅᓗᑎᒃ ᒫᓐᓇ 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖ ᐊᒻᒪ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᒃ ᐊᑕᐅᓯᓐᖑᖅᑎᑕᐅᓗᓂ.  

ᑕᐃᒪᐃᒃᑲᓗᐊᖅᑎᓪᓗᒍ, ᐊᑕᐅᓯᓐᖑᖅᑎᑕᐅᓚᐅᖅᓯᒪᓐᖏᑦᑑᒃ. 

 

ᓯᑎᐱᕆ 24-25, 2015−ᒥ ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᑖᓐᓇ ᐊᑐᓕᖁᔭᓕᐊᖑᓚᐅᖅᓯᒪᔪᖅ 

ᐅᑎᕐᕕᐅᑲᐃᓐᓇᓚᐅᖅᑐᖅ.  ᑕᐃᒪᐃᒃᑲᓗᐊᖅᑎᓪᓗᒍ, ᓇᓗᓇᕈᓐᓃᑲᐅᑎᒋᓚᐅᖅᑐᖅ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 

ᑎᒥᖁᑖ ᐅᕝᕙᓘᓐᓃᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᖅᑏᑦ ᑎᒥᖁᑖ ᑕᐃᒪᐃᑦᑐᒥᒃ ᑕᑯᔪᒪᓐᖏᓐᓂᖏᓐᓂᒃ. 

 

ᑲᑎᒪᔨᕋᓛᑦ ᖃᐅᔨᒪᔪᑦ 2008-ᒥ ᐅᓂᒃᑳᓕᐊᖑᓚᐅᖅᓯᒪᔪᖅ ᐋᖅᑭᒃᓱᖅᑕᐅᓚᐅᕐᓂᖓᓂᒃ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑮᓇᐅᔭᑦ ᐅᓂᒃᑳᖏᓐᓂᒃ ᐊᖏᖅᓯᓚᐅᖅᓯᒪᓐᖏᓐᓂᖓᓂᒃ 200ᒻ−ᖑᑎᓪᓗᒍ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᒪᔭᕆᐊᖃᖅᑐᒍᑦ ᑕᒪᒃᑮᒃ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖ ᐊᒻᒪ ᓄᓇᕗᒻᒥ 

ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖ ᓴᖅᑭᔮᖅᑎᑕᐅᕘᒃ ᐊᑕᐅᓯᕐᒥᒃ ᑐᕌᒐᖃᖅᖢᑎᒃ:  ᓄᓇᕗᒻᒥᐅᑦ 

ᐃᖅᑲᓇᐃᔮᒃᓴᖏᓐᓂᒃ ᓄᐃᑦᑎᓇᓱᒃᑎᐅᓗᑎᒃ, ᓄᓇᓖᑦ ᑮᓇᐅᔭᓕᐅᕈᑎᒃᓴᖏᓐᓂᒃ ᓴᖅᑮᓗᑎᒃ, ᐱᕙᓪᓕᐊᑎᑦᑎᓂᕐᒥᒃ 

ᓴᖅᑭᑦᑎᕙᓪᓕᐊᓗᑎᒃ ᐊᒻᒪ ᑮᓇᐅᔭᓕᐅᕋᓱᐊᕈᑏᑦ ᐊᔾᔨᒌᓐᖏᑦᑐᑦ ᓄᐃᑎᒃᑲᓐᓂᕋᓱᐊᕐᓗᒋᑦ. 

 

ᐅᔾᔨᕆᓂᐊᕆᕗᒍᑦ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᔭᐅᓚᐅᖅᑐᑦ ᑕᒪᒃᑮᖕᓄᑦ ᐅᑭᐅᖅᑕᖅᑑᑉ 

ᑎᒥᖁᑎᖏᓐᓄᑦ ᐃᒃᓯᕚᕐᕕᐅᓂᖏᓐᓂᒃ 9−ᓄᑦ ᑲᑎᒪᔨᓄᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᓃᑦᑐᓄᑦ ᐊᒻᒪ 

7−ᖑᓪᓗᑎᒃ ᑲᑎᒪᔩᑦ ᐃᒃᓯᕚᖅᑐᑦ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᖕᒧᑦ.  ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᓕᒫᕐᓗᒋᑦ 

16−ᖑᑎᓪᓗᒋᑦ ᑕᒪᒃᑮᖕᓂ ᑎᒦᖕᓂ ᐃᒃᓯᕚᖅᑏᑦ,  ᐊᑕᐅᓯᑐᐊᖅ ᑕᒪᒃᑮᖕᓂ ᐃᒃᓯᕚᖃᑕᐅᔪᖅ. 

 

 

ᑲᑎᒪᔨᕋᓛᑦ ᐃᓱᒪᓚᐅᖅᑐᑦ ᑖᒃᑯᐊᒃ ᒪᕐᕉᒃ ᐅᑭᐅᖅᑕᖅᑐᒥ ᑎᒥᐅᔫᒃ ᐊᑕᐅᓯᓐᖑᖅᑎᑕᐅᔪᒪᓂᖓ 

ᐱᐅᒋᔭᐅᓐᖏᒃᑲᓗᐊᖅᑎᓪᓗᒍ, ᐱᔾᔪᑎᒃᓴᑦᑎᐊᕙᖃᓐᖏᑦᑐᖅ ᐅᓄᖅᓯᒋᐊᖅᑕᐅᔪᒪᓐᓂᖅᐸᑕ ᑲᑎᒪᔩᑦ ᑕᒪᒃᑮᖕᓂ 

ᑎᒥᐅᔪᓂ ᐃᒃᓯᕚᖃᑕᐅᔪᑦ. 

 

 “ᑎᒃᑯᐊᖅᓯᔨᖃᕐᓂᖅ ᑕᒪᒃᑮᖕᓄᑦ” ᐱᐅᓯᒋᐊᓪᓚᒃᑎᑦᑎᒃᑲᓐᓂᕋᔭᖅᑐᖅ ᑕᒪᒃᑮᖕᓄᑦ ᑲᑎᒪᔩᖕᓄᑦ, 

ᑐᑭᒧᐊᒃᑎᓯᒪᑦᑎᐊᕐᓗᑎᒃ ᑐᕌᒐᖃᓕᕐᓂᐊᕐᒪᑎᒃ ᑎᒥᐅᔫᒃ, ᐃᓱᒪᒋᔭᐅᖃᓯᐅᔾᔭᐅᓗᑎᒃ ᑎᒥᐅᖃᑎᐊᑕ 

ᓯᕗᓪᓕᐅᑎᓯᒪᔭᖏᑦ, ᐱᒋᐊᖅᑎᓯᒪᔭᖏᑦ ᐊᒻᒪ ᐊᐅᓚᑦᑎᔾᔪᓯᖏᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 2: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᓄᑦ ᐊᒻᒪ ᓄᓇᕗᒻᒥ ᐱᓯᓂᓯᓄᑦ 

ᐊᑐᖅᑐᐊᕐᕕᖕᒧᑦ ᒥᓂᔅᑕ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖁᓪᓗᒍ, ᐱᔪᓐᓇᖅᓯᑐᐊᕈᓂ, ᐃᓘᓐᓇᖏᓐᓂᒃ ᐊᖏᖅᑕᐅᓯᒪᔪᓂᒃ 

ᐊᐅᓚᑦᓯᓂᕐᒧᑦ ᐊᐅᓚᔾᔪᑎᓪᓗ ᐊᑐᐊᒐᖏᓐᓂᒃ ᐊᑐᖅᑕᓂᒃ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ 

ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑲᑎᒪᔨᖏᓐᓄᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᐃᓗᓕᑯᓘᔭᖃᐅᖅᑐᓂᒃ 

ᓇᓗᓇᐃᖅᓯᓂᐊᖅᐳᑦ ᖃᓄᐃᑦᑐᓂᒃ ᐱᔪᓐᓇᐅᑎᖃᕐᒪᖔᖏᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ 

ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑲᑎᒪᔨᖏᑦ ᐊᒻᒪ ᐃᒃᓯᕙᐅᑕᖏᒃ, ᒥᓂᔅᑕᓗ  ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᓄᑦ 

ᐊᒻᒪ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᖕᒧᑦ , ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓄᑦ 

ᐊᑐᖅᑐᐊᕐᕕᐅᑉ ᐊᖓᔪᖅᑳᖏᑦ ᐊᒻᒪ ᐊᓪᓚᕕᖕᒥ ᐊᖓᔪᖅᑳᑦ, ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ, ᒥᓂᔅᑕᐃᑦ 

ᑲᑎᒪᔨᖏᑦ ᐊᒻᒪ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᒃ ᑲᑎᒪᔩᑦ ᖃᓄᐃᑦᑐᓂᒃ ᐱᔪᓐᓇᐅᑎᖃᕐᒪᖔᖏᑦ ᐅᑯᐊ ᐱᔾᔪᑎᒋᓪᓗᒋᑦ: 

 

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐊᕐᕌᒍᑕᒫᖅᓯᐅᑏᑦ 

ᑎᒥᐅᔫᑉ/ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᑭᓇᒧᑦ ᐊᖏᖅᑕᐅᖃᑦᑕᕐᒪᖔᖏᑦ ᑭᖑᓪᓕᖅᐹᒥᒃ;  

 

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᑭᓇᒧᑦ ᐊᖏᖅᑕᐅᖃᑦᑕᕐᒪᖔᖏᑦ ᑭᖑᓪᓕᖅᐹᒥᒃ; 

 

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ ᑲᑎᒪᔩᑦ 

ᐃᒃᓯᕙᐅᑕᖏᓐᓄᑦ ᑎᑎᕋᖅᑕᐅᖃᑦᑕᖅᑐᑦ ᐊᕐᕌᒍᑕᒫᖅ ᒥᓂᔅᑕᐅᑉ ᓂᕆᐅᖕᓂᖏᑦᑕ ᑎᑎᖅᑲᖏᓐᓅᖓᔪᑦ ᑭᓇᒧᑦ 

ᐊᖏᖅᑕᐅᖃᑦᑕᕐᒪᖔᑦ ᑭᖑᓪᓕᖅᐹᒥ; ᐊᒻᒪ  

 

 ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ ᐊᑐᖅᑐᐊᕐᕕᐅᑉ ᑎᒥᖁᑖᑕ  ᐊᕐᕌᒍᑕᒫᖅ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᑭᓇᒧᑦ ᐊᖏᖅᑕᐅᖃᑦᑕᕐᒪᖔᖏᑦ ᑭᖑᓪᓕᖅᐹᒥ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᐃᓗᓕᑯᓘᔭᖃᐅᖅᑐᓂᒃ 

ᓇᓗᓇᐃᖅᓯᓂᐊᖅᐳᑦ ᖃᓄᖅ ᐃᓱᒪᒋᖕᒪᖔᒍ ᐊᑐᓕᖁᔭᓕᐊᕕᓂᖅ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑲᑎᒪᔨᖏᓐᓄᑦ, 

ᐱᔾᔪᑎᓖᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᐱᖁᔭᕐᔪᐊᖏᑦᑕ ᐃᓗᐊᓃᑦᑐᖅ ᓈᓴᐅᑎᓕᒃ 37 

ᐋᖅᑭᒋᐊᖅᓯᔪᒪᓂᕐᒨᖓᔪᖅ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ, ᐃᓗᓕᑯᓘᔭᖃᐅᖅᑐᓂᒃ 

ᓇᓗᓇᐃᖅᓯᓂᐊᖅᐳᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 20 

ᐊᑐᖅᑕᐅᑎᒋᖕᒪᖔᖓ ᑎᒥᖁᑎᒋᔭᐅᔫᑉ ᑲᑎᒪᔨᖏᓐᓄᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ 

ᐊᑐᖅᑐᐊᕐᕕᐅᑉ ᑎᒥᖁᑖᑕ ᑲᑎᒪᔨᖏᒃ ᐃᓗᐃᒃᑲᓂᒃ ᓇᓗᓇᐃᖅᓯᒪᑦᑎᐊᖅᑐᓂᒃ ᐊᑐᓕᖁᔭᓕᐅᖃᑦᑕᖅᐳᑦ ᐱᔾᔪᑎᓕᖕᓂᒃ 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐱᖁᔭᕐᔪᐊᖓᓄᑦ ᐊᒻᒪ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ 

ᐱᖁᔭᕐᔪᐊᖓᓂᒃ ᒥᓂᔅᑕᒧᑦ ᑕᒪᒃᑮᖕᓂᒃ ᑎᒍᒥᐊᖅᑎᐅᔪᒧᑦ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑕ ᐊᓯᔾᔨᖁᔭᖏᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑖᒃᑯᐊ ᐊᑐᓕᖁᔭᐃᑦ ᑐᓐᓂᖅᑯᑕᐅᓂᐊᖁᓪᓗᒋᑦ ᓯᑎᐱᕆ 1, 2016 ᑐᖔᓂ, ᐊᒻᒪ 

ᑭᖑᕐᖓᓂ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓗᑎᒃ 2016 ᐅᑭᐊᒃᓵᖅᓯᐅᒻᒥᓂᒃ ᑲᑎᒪᕕᒡᔪᐊᓂᖃᓕᖅᐸᑕ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᒻᒪ ᓄᓇᕗᒻᒥ ᐱᓯᓂᓯᓂᒃ 

ᐊᑐᖅᑐᐊᕐᕕᐅᑉ ᑎᒥᖁᑖᑕ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕐᓂᐊᖁᓪᓗᒋᑦ ᐊᑕᐅᓯᓐᖑᖅᑎᑕᐅᔪᒪᖕᒪᖔᖏᒃ ᒪᕐᕉᒃ ᑎᒥᐅᔫᒃ 

ᐊᑕᐅᓯᓐᖑᖅᑎᑕᐅᓗᑎᒃ. 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ tᑖᒃᑯᐊᒃ ᑲᑎᒪᔩᒃ ᐊᑐᓕᖁᔭᖏᑦ ᐊᑕᐅᓯᓐᖑᖅᑎᑕᐅᓂᐊᕐᓂᕐᒨᖓᔪᑦ ᒥᓂᔅᑕᒧᑦ 

ᑕᒪᒃᑮᖕᓂᒃ ᑎᒥᐅᔫᖕᓂᒃ ᑎᒍᒥᐊᖅᑎᐅᔪᒧᑦ ᑐᓐᓂᖅᑯᑕᐅᓗᑎᒃ ᓯᑎᐱᕆ 1, 2016 ᑐᖔᓂ, ᐊᒻᒪ ᑭᐅᕐᖓᓂ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓗᑎᒃ 2016 ᐅᑭᐊᒃᓵᖓᓂ ᑲᑎᒪᕐᔪᐊᓕᖅᑎᓪᓗᒋᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒥᓂᔅᑕ ᑎᒍᒥᐊᖅᑐᖅ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᓂᒃ ᐊᒻᒪ 

ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᓂᒃ ᐃᓱᒪᒃᓴᖅᓯᐅᕈᑎᖃᕐᓗᓂ ᐅᓄᖅᓯᒋᐊᖅᑕᐅᔪᓐᓇᕐᒪᖔᖏᑦ ᑕᐃᒃᑯᐊ 

ᑲᑎᒪᔩᑦ ᑕᒪᒃᑮᖕᓂ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᓄᑦ ᐊᒻᒪ ᓄᓇᕗᒻᒥ ᐱᙳᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᓂ 

ᐃᒃᓯᕚᖅᑐᑦ. 

ᐱᔾᔪᑎ:  ᒐᕙᒪᒃᑯᑦ ᑎᒥᖁᑎᖏᑦᑕ ᐅᓂᒃᑳᓕᐅᕈᓯᖏᑦ 

 

ᓯᑎᐱᕆ 24-25, 2015−ᒥ ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ, ᐅᖃᐅᓯᖃᓗᐊᓐᖑᐊᓚᐅᖅᑐᑦ ᒐᕙᒪᒃᑯᑦ 

ᑎᒥᖁᑎᖏᑦᑕ ᐅᓂᒃᑳᓕᐅᕈᓯᖏᑦ ᑕᒪᒃᑮᖕᓂ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑎᖏᓐᓂ ᐊᒻᒪ ᓄᓇᕗᒻᒥ 

ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᓂ. 

 

ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᖃᑦᑕᖅᑕᖏᑦ ᑐᓐᓂᕐᕈᓯᐊᑦ ᐊᒻᒪ ᐃᑲᔫᓯᐊᓅᖓᔪᑦ 

ᓇᓗᓇᐃᖅᓯᓯᒪᑦᑎᐊᖅᑐᓂᑦ ᑭᒃᑯᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᓚᐅᕐᒪᖔᖏᑦ ᐊᔾᔨᒌᓐᖏᑦᑐᓄᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ. 

 

ᓄᓇᕗᑦ ᒐᕙᒪᒃᑯᖏᑦᑕ ᐊᕐᕌᒍᑕᒫᖅ ᐅᓂᒃᑳᓕᐊᕆᖃᑦᑕᖅᑕᖏᑦ ᐱᔾᔪᑎᓖᑦ ᓂᐅᕕᖃᑦᑕᕐᓂᕐᒧᑦ, ᑳᓐᑐᕌᒃᓯᓂᕐᒧᑦ ᐊᒻᒪ 

ᐊᑐᖅᑐᐊᕐᓂᕐᒧᑦ ᓇᓗᓇᐃᔭᐃᑦᑎᐊᖅᓯᒪᒧᑦ ᑳᓐᑐᕌᑦ ᑭᒃᑯᓐᓄᐊᖅᑕᐅᓚᐅᕐᒪᖔᖏᑦ ᓇᓕᐊᖕᓄᓪᓗ ᑲᑉᐸᓂᓄᑦ 

ᐊᔾᔨᒌᓐᖏᑦᑐᓂᓐᖔᖅᑐᑦ ᐱᓕᕆᕝᕕᖕᓂ, ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂ ᐊᒻᒪ ᐅᑭᐅᖅᑕᖅᑐᒥ ᑯᐊᐳᕇᓴᒃᑯᓐᓂᑦ. 

 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓇᓗᓇᐃᖅᓯᑦᑎᐊᖅᓯᒪᒐᓗᐊᖅᑎᓪᓗᒋᑦ 

ᑭᒃᑯᑦ ᑮᓇᐅᔭᖅᑖᖅᑎᑕᐅᓚᐅᕐᒪᖔᖏᑦ ᑎᒥᖁᑎᖏᓐᓄᑦ, ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᖅᑏᑦ ᑎᒥᖁᑖᑕ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓇᓗᓇᐃᖅᓯᓯᒪᓪᓚᕆᓐᖏᑦᑐᑦ ᑭᒃᑯᑦ ᐊᑐᖅᑐᐊᖅᑎᑕᐅᓚᐅᕐᒪᖔᖏᑦ ᐅᕝᕙᓘᓐᓃᑦ 

ᐊᓯᖏᓐᓂᒃ ᑮᓇᐅᔭᖅᑎᒍᑦ ᐃᑲᔫᓯᐊᓚᐅᕐᒪᖔᖏᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᐅᔾᔨᕆᔭᕆᐊᖃᖅᑐᒍᑦ ᐊᔾᔨᖁᑎᖃᖃᑦᑕᖅᓯᒪᔪᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ 

ᑎᒥᖁᑖᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓄᑦ ᐃᓕᔭᕕᓂᕐᓂᒃ ᑕᐃᒎᓯᖃᖅᖢᑎᒃ “ᓄᓇᕗᒻᒥ ᐱᓯᓂᓯᓄᑦ 

ᐊᑐᖅᑐᐊᕐᕕᖕᒥᑦ ᐃᑲᔪᖅᑕᐅᔪᑦ.”  ᑎᒥᖁᑖ ᐱᔾᔪᑎᖏᑦ ᐊᔾᔨᓐᖑᐊᓂᒡᓗ ᐃᓕᓯᖃᑦᑕᕐᓂᖏᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓄᑦ ᓇᓗᔪᒍᑦ. 

 

ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖃᖅᓯᒪᔪᑦ ᒫᔾᔨ 31, 

2015−ᒥ, ᑎᒥᖁᑖᑕ ᑲᑎᓕᒫᕐᓗᒋᑦ ᐊᑐᖅᑐᐊᖅᑕᐅᑎᑕᖏᑦ $23,196,954−ᖑᓚᐅᖅᑐᑦ.  ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᐃᒪᐃᓕᖓᓚᐅᕐᒥᔪᑦ: 

 

“ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐱᖁᔭᕐᔪᐊᖓᓃᑦᑐᖅ ᓈᓴᐅᑎᓕᒃ 47 ᓄᓇᕗᑦ 

ᒐᕙᒪᒃᑯᓐᓂᒃ ᐱᔪᓐᓇᕐᓂᖅᑖᖅᑎᑦᑎᓯᒪᔪᖅ ᑎᒥᐅᔪᑦ ᑲᑎᓐᖓᔪᑦ ᑮᓇᐅᔭᖃᐅᑎᖃᕐᕕᖓᓂ ᐱᔪᓐᓇᖅᑕᖏᑦ 

$50,000,00  ᐅᖓᑖᓅᕆᐊᖃᓐᖏᑦᑐᑦ ᐃᑲᔫᑕᐅᓂᐊᖅᑎᓪᓗᒋᑦ ᐱᓯᓂᓯᓄᑦ.  2014−ᒥ, ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᑲᑎᒪᔩᑦ ᐊᑭᑐᔪᓄᑦ ᑭᒡᓕᓕᐅᖅᓯᒪᓂᖏᓐᓂᒃ ᐋᖅᑭᒃᓯᓚᐅᖅᓯᒪᔪᑦ $40,000,000−ᓄᑦ.  

ᑖᒃᑯᐊ ᓯᕗᕐᖓᓂ ᐊᑭᓕᐅᑕᐅᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᒪᓕᒡᓗᑎᒃ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ 

ᒪᓕᒐᓕᐊᖏᑦ ᐊᒻᒪ ᒪᓕᒃᑕᐅᔭᕆᐊᖃᖅᑎᑕᖏᑦ.” 

 

ᑲᑎᒪᔨᕋᓛᑦ ᐃᓱᒪᖃᖅᑐᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐊᑐᖅᑐᐊᖅᑕᐅᑎᑕᖏᑦ ᐱᓯᓂᓯᓄᑦ 

ᐃᓄᖕᓄᓪᓗ, ᒐᕙᒪᒃᑯᑦ ᑮᓇᐅᔭᖁᑎᒋᕙᖏᑦ, ᐊᒻᒪ ᑕᐃᒪᐃᓐᓂᖓᓄᑦ ᓴᖅᑭᔮᖅᑎᑕᐅᑦᑎᐊᕆᐊᓖᑦ ᐊᒻᒪ ᑕᖅᑲᒃᑯᓄᖓ 

ᑕᑯᔭᐅᔪᓐᓇᕐᓗᑎᒃ, ᑕᐃᒫᑐᐃᓐᓇᖅ ᒐᕙᒪᒃᑯᑦ ᓴᖅᑭᔮᖅᑎᑦᑎᕙᖕᒪᑕ ᑭᒃᑯᓐᓄᑦ ᑎᒥᐅᔪᓄᓪᓗ ᑮᓇᐅᔭᓂᒃ 

ᐊᑐᖅᑎᑦᑎᔭᕌᖓᒥᒃ ᑐᓂᓯᔭᕌᖓᒥᒡᓘᓐᓃᑦ. 

 

ᑕᐃᒪᐃᓐᓂᖓᓄᑦ, ᒐᕙᒪᒃᑯᑦ ᓇᓗᓇᐃᖅᓯᑦᑎᐊᕆᐊᓖᑦ ᖃᓄᐃᑦᑐᓂᒃ ᐊᑐᐊᒐᓂᒃ ᑐᕌᒐᖃᖅᑎᑦᑎᖕᒪᖔᖏᑦ 

ᓴᖅᑭᔮᖅᑎᑦᑎᖃᑦᑕᓐᖏᑎᓪᓗᒋᑦ ᑕᖅᑲᐅᖓ ᑭᒃᑯᓐᓂᒃ ᐊᑐᖅᑐᐊᖅᑕᐅᑎᑦᑎᓚᐅᕐᒪᖔᖏᑦ. 

ᑲᑎᒪᔨᕋᓛᑦ ᖃᐅᔨᒪᒐᓗᐊᖅᑎᓪᓗᒋᑦ ᐃᓚᖏᑦ ᐱᓯᓂᓯᐅᔪᑦ ᐃᓄᐃᓪᓗ ᑭᓇᐅᓂᕐᒥᓂᒃ ᑕᑯᖅᑯᔾᔨᔪᒪᔾᔮᓐᖏᓐᓂᖏᓐᓂᒃ 

ᑕᖅᑲᐅᖓ ᐊᑐᖅᑐᐊᕋᓱᓕᕈᑎᒃ ᐅᕝᕙᓘᓐᓃᑦ ᑮᓇᐅᔭᖅᑎᒍᑦ ᐃᑲᔫᓯᐊᕋᓱᓕᕈᑎᒃ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ 

ᑎᒥᖁᑖᓂᑦ, ᑲᑎᒪᔨᕋᓛᑦ ᐃᓱᒪᖃᖅᑐᑦ ᐱᓯᓂᓯᐅᔪᑦ ᐃᓄᐃᓪᓗ ᑭᒃᑰᓂᖏᑦ ᑕᑯᒃᓴᐅᓐᖏᑦᑑᑎᑕᐅᔭᕆᐊᖃᕐᓂᖏᑦᑕ 

ᐱᔾᔪᑎᒃᓴᖏᓐᓂᒃ ᐱᑕᖃᓐᖏᓐᓂᕋᐃᔪᑦ. 

 

ᑲᑎᒪᔨᕋᓛᑦ ᓯᑎᐱᕆ 24-25, 2015−ᒥ ᓈᓚᖕᓂᖃᖅᑎᓪᓗᒋᑦ, ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᖕᒥᓐᖔᖅᑐᑦ 

ᖃᐃᖁᔭᐅᓯᒪᔪᑦ ᑕᖅᑲᐅᖓ ᓇᓗᓇᐃᖅᓯᑎᑦᑎᔪᓐᓇᐅᓚᐅᖅᑐᑦ ᐊᒻᒪ ᐱᔾᔪᑎᒃᓴᖏᓐᓂᒃ ᓇᓗᓇᐃᔭᐃᓗᑎᒃ ᖃᓄᐃᒻᒪᑦ 

ᐃᓄᐃᑦ ᐱᓯᓂᓰᓪᓗ ᐊᑎᖏᑦ ᑲᓐᖑᓇᖅᑑᑎᑕᐅᔭᕆᐊᖃᕐᒪᖔᖏᑦ ᐊᒻᒪ ᖃᓄᖅ ᐃᑲᔫᑎᖃᕐᒪᖔᑦ ᑕᒪᓐᓇ. 

 

ᑐᑭᓯᓇᑦᑎᐊᖅᑐᓂᒃ ᐱᔾᔪᑎᒃᓴᑦᑎᐊᕙᖕᓂᒡᓗ ᓴᖅᑭᑦᑐᖃᓚᐅᓐᖏᑦᑐᖅ ᐅᖃᐅᓯᐅᑎᓪᓗᒍ ᓱᖕᒪᑦ 

ᑲᓐᖑᓇᖅᑑᑎᑕᐅᔭᕆᐊᖃᕐᒪᖔᖏᑦ ᑭᒃᑯᑦ ᐊᒻᒪ ᐱᓯᓂᓰᑦ ᑮᓇᐅᔭᖅᑎᒍᑦ ᐃᑲᔫᓯᐊᓚᐅᕐᒪᖔᖏᑦ, ᑎᒥᐅᔫᑉ 

ᐱᖁᔭᖅᑎᒍᑦ ᐱᔭᒃᓴᖓ ᐅᖃᖅᓯᒪᑎᓪᓗᒍ “ᐱᕚᓪᓕᖅᑎᑦᑎᓗᑎᒃ ᑮᓇᐅᔭᓕᐅᕋᓱᐊᕈᑎᒃᓴᓂᒃ ᐃᖅᑲᓇᐃᔮᒃᓴᓂᒡᓗ 

ᓄᐃᑦᑎᓗᑎᒃ ᓄᓇᕗᒻᒥ.” 

 

ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐱᖁᔭᕐᔪᐊᖓᓃᑦᑐᖅ ᓈᓴᐅᑎᓕᒃ 15 

ᐃᒪᐃᓕᖓᓂᖓᓂᒃ: 

 

ᑲᓐᖑᓇᖅᑑᑎᑦᑎᓂᖅ 

15. ᖃᓄᐃᑦᑐᑐᐃᓐᓇᐃᑦ ᑐᓴᐅᒪᔾᔪᑏᑦ ᐱᔭᐅᔪᑦ ᑎᒥᐅᔫᑉ ᐃᖅᑲᓇᐃᔭᖅᑎᖓᓄᑦ ᑲᑎᒪᔨᖓᓐᓄᓪᓘᓐᓃᑦ 

ᐱᓯᓂᓯᒥᓐᖔᖅᑐᑦ ᐊᑐᖅᑐᐊᕈᒪᔪᒥᑦ, ᓇᓪᓕᐅᒃᑯᒫᖅᑕᐅᓯᒪᔪᒥᑦ, ᐸᓯᔭᒃᓴᓐᖑᖅᑎᑕᐅᓐᖏᓐᓂᕐᒨᖓᔪᓪᓗ 

ᑲᓐᖑᓇᖅᑑᑎᑕᐅᓂᐊᖅᐳᑦ ᐊᒻᒪ ᓴᖅᑭᑕᐅᔭᕆᐊᖃᓐᖏᓚᑦ ᐃᖅᑲᓇᐃᔭᖅᑎᒧᑦ ᑲᑎᒪᔨᒧᓪᓘᓐᓃᑦ 

(a)  

ᐱᓐᖏᑕᑐᐊᕆᓗᒍ ᐅᑯᐊ ᐱᖁᔭᕐᔪᐊᑦ ᐊᐅᓚᑕᐅᓂᖏᓐᓄᑦ ᐊᑐᖅᑕᐅᓂᐊᖅᐸᑕ ᐅᕝᕙᓘᓐᓃᑦ 

ᒪᓕᒐᖏᓐᓄᑦ ᐅᕝᕙᓘᓐᓃᑦ ᐅᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᒪᓕᒐᖅᑎᒍᓪᓘᓐᓃᑦ ᐊᐅᓚᑕᐅᓂᖏᓐᓄᑦ; 

ᐅᕝᕙᓘᓐᓃᑦ 

(b) ᐱᓯᓂᓯᒧᑦ ᑎᒥᐅᔪᒧᑦ ᑭᓯᐊᓂ ᐊᖏᖅᑕᐅᓯᒪᒍᑎᒃ 

 

ᑲᑎᒪᔨᕋᓛᑦ ᓇᓗᓇᐃᖅᓯᒃᑲᓐᓂᖅᐳᑦ ᑐᒃᓯᕋᐅᓯᐅᖅᑐᑦ ᓇᓗᓇᐃᖅᓯᔾᔪᑎᖏᓐᓂᒃ ᐅᖃᐅᓯᓖᑦ ᓄᓇᕗᒻᒥ ᐱᓯᓂᓯᓄᑦ 

ᐊᑐᖅᑐᐊᕐᕕᒃᑯᑦ ᐃᑲᔫᓯᐊᓂᒃ ᑐᒃᓯᕋᐅᑏᑦ ᑕᑕᑎᕈᑎᖏᓐᓂ, ᐅᖃᖅᓯᒪᓪᓚᕆᖕᒪᑦ ᑕᑕᑎᕆᔪᑦ ᐅᑯᓄᖓ 

ᐊᖏᖅᓯᒪᓂᕋᖅᖢᑎᒃ: 

 

“ᑮᓇᐅᔭᖅᑎᒍᑦ ᐃᑲᔪᖅᑕᐅᒍᑎᒃ, ᑐᒃᓯᕋᐅᓯᐅᓚᐅᖅᑐᖅ ᐊᖏᖅᐳᖅ ᐊᑎᖓ (ᐃᓄᒃ ᐊᑕᐅᓯᐅᒃᐸᑦ) 

ᐅᕝᕙᓘᓐᓃᑦ ᑲᑉᐸᓂᐅᔪᖅ ᐊᑎᖓ ᑕᖅᑲᐅᖓ ᓴᖅᑭᑕᐅᔪᓐᓇᕐᓂᖓᓂᒃ.” 

 

ᑲᑎᒪᔨᕋᓛᑦ ᐅᔾᔨᕆᒃᑲᓐᓂᓚᐅᖅᐳᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐱᓯᓂᓯᓄᑦ ᐃᑲᔪᖅᑕᐅᔪᒪᔾᔪᑏᑦ 

ᐱᓯᓂᓯᐅᔪᒧᑦ ᐊᒻᒪ ᐃᒻᒥᒨᖓᔪᑦ ᐅᖃᖅᓯᒪᓪᓚᕆᒃᑐᑦ ᐊᑐᖅᑐᐊᖅᑐᑦ ᐅᑯᓂᖓ ᒪᓕᒋᐊᓕᖕᓄᑦ ᐊᖏᖅᐳᑦ: 

 

“ᐅᓇ ᐊᑖᒍᑦ ᐊᑎᓕᐅᖅᑐᖅ ᓇᓗᓇᐃᖅᓯᒋᕗᖅ ᐅᑭᐅᖅᑕᖅᑐᒥ ᑎᒥᐅᓪᓗᓂ ᐊᒻᒪ ᓄᓇᕗᑦ ᒐᕙᒪᒃᑯᓐᓄᑦ 

ᐱᓕᕆᕝᕕᐅᖃᑕᐅᓪᓗᓂ, ᑕᒪᒃᑮᒃ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕝᕕᒃ ᐊᑐᕆᐊᖃᖅᐳᑦ ᐊᑐᖅᑕᐅᑎᑕᐅᔭᕆᐊᓕᖕᓂᒃ ᒐᕙᒪᒃᑯᑦ 

ᑎᒥᖁᑎᖏᓐᓄᑦ, ᐊᖅᑯᑕᐅᔪᓐᓇᕐᓗᓂ ᓄᓇᕗᒻᒥ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒨᖓᔪᓪᓗ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓂᒃ, ᐃᓚᓕᐅᓪᓗᒍ ᑕᖅᑲᐅᓐᖓᖅᑕᐅᔪᓐᓇᕐᓂᖏᑦ 

ᑐᓴᐅᒪᔾᔪᑏᑦ.  ᑕᑕᑎᖅᑕᓂᒃ ᐊᑎᓕᐅᕆᔪᖅ ᐱᔪᓐᓇᕐᓂᖅᑖᖅᑎᑦᑎᕗᖅ ᓇᓗᓇᐃᖅᓯᕗᕐᓗ 

ᑐᓴᐅᒪᔾᔪᑎᓕᒫᑦ ᑕᖅᑲᐅᖓ ᐊᑐᐃᓐᓇᕈᖅᑎᑕᐅᔪᓐᓇᕐᓂᕋᖅᖢᒋᑦ, ᐃᓚᓕᐅᓪᓗᒋᑦ “ᐃᒻᒥᒨᖓᔪᑦ 

ᑐᓴᐅᒪᔾᔪᑏᑦ” ᐱᔾᔪᑎᓖᑦ ᑭᓇᑐᐃᓐᓇᕐᓂᒃ ᐃᓄᖕᓂᒃ (ᑕᑕᑎᕆᖅᑲᐅᔪᕐᓗ) ᐱᔾᔪᑕᐅᑎᓪᓗᒍ 

ᐊᑐᖅᑐᐊᕋᓱᖕᓂᕐᒧᑦ ᑕᑕᑎᕆᐊᓖᑦ ᐊᒻᒪ ᐊᑐᖅᑐᐊᖅᑕᖏᑦ, ᑕᖅᑲᐅᓐᖓᖅᑕᐅᔪᓐᓇᖁᓪᓗᒋᑦ 

ᑭᓇᑐᐃᓐᓇᕐᒧᑦ, ᖃᖓᑐᐃᓐᓇᖅ ᐊᒻᒪ ᐃᓛᓐᓂᓚᐅᓱᖓᖅ ᑐᓐᓂᖅᑯᑕᐅᓚᐅᖅᑎᓪᓗᒍ ᑮᓇᐅᔭᓂᒃ 

ᐊᑐᖅᑐᐊᕈᒪᓂᕐᒧᑦ ᑐᒃᓯᕋᐆᑎᑦ, ᑐᓴᐅᒪᔾᔪᑏᑦ ᓴᖅᑭᑕᐅᔭᕆᐊᖃᖅᑎᑕᐅᒃᐸᑕ ᓄᓇᕗᒻᒥ ᑐᓴᐅᒪᔾᔪᑏᑦ 

ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᕐᒥᒃ, ᐊᒻᒪ 

ᑕᐃᒪᓐᖓᓕᒫᖅ ᓴᖅᑭᑕᐅᔪᒪᔪᑦ ᒪᓕᒃᓯᒪᑐᐊᖅᐸᑕ ᒪᓕᒋᐊᓕᖕᓂᒃ ᐊᓯᖏᓐᓂᒡᓗ ᒪᓕᒃᑕᐅᔭᕆᐊᓕᖕᓂᒃ 

ᓄᓇᕗᒻᒥ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑕᐅᓂᖏᓐᓄᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᒃᑯᑦ.” 

 

ᖃᐅᔨᒪᓂᐊᖅᐳᑎᑦ ᐊᑐᖅᑐᐊᖅᑐᕕᓃᑦ ᑮᓇᐅᔭᖅᑎᒍᓪᓘᓐᓃᑦ ᐃᑲᔫᓯᐊᖅᑐᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ 

ᑎᒥᖁᑖᓂ ᐊᑎᖏᑦ ᓴᖅᑭᑕᐅᖃᑦᑕᕐᓂᖓ ᓴᖅᑭᑕᐅᓚᐅᖅᓯᒪᖕᒥᔪᑦ ᑲᑎᒪᔨᕋᓛᑦ ᓈᓚᒍᑎᖃᖅᑎᓪᓗᒋᑦ ᓄᓇᕗᒻᒥ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 2014-2015 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᓯᑎᐱᕆ 

28, 2015−ᖑᑎᓪᓗᒍ.  ᑲᑎᒪᔨᕋᓛᓄᑦ ᐅᓂᒃᑳᖅᖢᓂ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐃᒪᐃᓕᓚᐅᖅᓯᒪᔪᖅ: 

 

“ᐱᒋᐊᕈᑎᒋᓗᒍᖃᐃ ᑲᑉᐸᓂᐅᔪᑦ ᑲᓐᖑᓇᖅᑑᑎᑦᑎᔭᕆᐊᖃᕐᓂᕐᒧᑦ ᐱᔪᓐᓇᐅᑎᖃᓐᖏᑦᑐᑦ ᐊᑐᕐᓗᒍ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᓂᖏᓐᓄᑦ ᐱᖁᔭᕐᔪᐊᖅᑎᒍᑦ.  ᑕᐃᒃᑯᐊ 

ᑭᓯᐊᓂ ᐃᓄᐃᑦ ᐊᑕᐅᓯᐅᔪᑦ ᐃᒻᒥᒨᖓᔪᓂᒃ ᐱᔪᓐᓇᐅᑎᓖᑦ.  ᐅᕙᖓᓕ ᐃᓱᒪᖓᒍᑦ, 

ᕿᒥᕐᕈᓇᖁᔭᐅᓐᓂᕈᒪᓗ ᐊᑐᓕᖁᔭᓕᐅᕈᑕᐅᓐᓂᖅᐸᑦ ᑕᒪᓐᓇ, ᐊᑐᓕᖁᔭᓕᐅᕋᔭᖅᑐᖓ ᑯᐊᐳᕇᓴᐃᑦ 

ᐊᑎᖏᑦ ᑕᐃᔭᐅᔪᓐᓇᕐᓗᑎᒃ ᐊᒻᒪ ᖃᔅᓯᓂᒃ ᐱᑎᑕᐅᓚᐅᕐᒪᖔᖏᑦ.  ᐃᓅᑉ ᐊᑎᖓ ᐊᒻᒪ ᐊᑐᖅᑐᐊᖅᑕᖓᑕ 

ᐅᓄᕐᓂᖏᑦ, ᐃᓱᒪᒋᑐᐃᓐᓇᕐᓗᒍ, ᐱᔾᔪᑎᑎᒃᓴᖅᓯᐊᕈᓐᓇᓐᖏᑦᑐᖓ ᓱᖕᒪᑦ ᑕᐃᒪᐃᑦᑐᑦ ᑐᓴᐅᒪᔾᔪᑏᑦ 

ᓴᖅᑭᑕᐅᔪᓐᓇᓐᖏᒻᒪᖔᖏᑦ ᑕᖅᑲᐅᖓ …” 

 

ᐱᒻᒪᕆᐅᖕᒥᔪᖅ ᑖᒃᑯᐊ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕖᑦ ᑎᒥᖁᑖ ᑕᖅᑲᒃᑯᓄᖓ ᑕᑯᒃᓴᐅᓪᓗᑎᒃ 

ᓇᓗᓇᐃᖅᓯᔪᓐᓇᓚᐅᕐᒪᑕ ᒪᓕᒐᓕᐅᕐᕕᖕᒧᑦ, ᐱᖁᔭᕐᔪᐊᖅᑎᒍᓪᓗ ᓇᓗᓇᐃᖅᓯᔪᓐᓇᖅᑎᑕᐅᓯᒪᓪᓗᑎᒃ ᑭᒃᑯᑦ 

ᐊᑐᖅᑐᐊᓚᐅᕐᒪᖔᑦ ᐅᕝᕙᓘᓐᓃᑦ ᐊᓯᐊᒍᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᓚᐅᖅᑐᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ 

ᑎᒥᖁᑖᓂᑦ. 

 

ᓄᓇᑦᓯᐊᕐᒥ ᐱᓯᓂᓯᓄᑦ ᐱᕙᓪᓕᐊᑎᑦᑎᔩᑦ ᐊᒻᒪ ᕿᑐᕐᖏᐅᖅᑎᑦᑎᓂᕐᒧᑦ ᑎᒥᖁᑖᑕ ᐱᖁᔭᕐᔪᐊᖓᓐᓃᑦᑐᖅ 

ᓈᓴᐅᑎᓕᒃ 31 ᐃᒪᐃᓕᖓᔪᖅ: 

 

31. ᑯᐊᐳᕇᓴᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖃᖅᓯᒪᔪᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ 

ᐃᓗᐊᓃᑦᑐᖅ ᓈᓴᐅᑎᓕᒃ 96 ᐊᑐᕐᓗᒍ, ᐃᓚᖃᕆᐊᓖᑦ ᐅᑯᓂᖓ ᑐᓴᐅᒪᔾᔪᑎᓂᒃ ᐱᔾᔪᑎᓖᑦ ᐊᑐᓂ 

ᐱᓯᓂᓰᑦ ᑮᓇᐅᔭᖅᑎᒍᑦ ᐃᑲᔫᓯᐊᓚᐅᖅᑐᑦ ᐅᕝᕙᓘᓐᓃᑦ ᑮᓇᐅᔭᓕᖅᑕᐅᓚᐅᖅᑐᑦ ᑕᕝᕙᓂ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ: 

(a) ᐱᓯᓂᓯᐅᑉ ᐊᑎᐊ; 

(b) ᐱᓯᓂᓯᒥᒃ ᓇᖕᒥᓂᓕᒃ ᓇᖕᒥᓂᓖᓪᓘᓐᓃᑦ ᐊᑎᖏᑦ, ᒪᓕᒡᓗᒋᑦ ᒪᓕᒐᐃᑦ ᑎᑎᕋᖅᑕᐅᓯᒪᓂᖏᑦ; 

(c) ᑲᑎᓕᒫᕐᓗᒋᑦ ᖃᔅᓯᓂᒃ ᑮᓇᐅᔭᓂᒃ ᐃᑲᔫᓯᐊᖅᑖᓚᐅᕐᒪᖔᖏᑦ ᑮᓇᐅᔭᓕᖅᑕᐅᓚᐅᕐᒪᖔᖓᓗ 

ᐱᓯᓂᓯᐅᑉ ᑎᒥᖁᑖ; 

(d) ᑖᓐᓇ ᐱᓯᓂᓯᐅᔪᖅ ᐅᕝᕙᓘᓐᓃᑦ ᑎᑎᕋᕐᕕᒃ ᑐᑦᑕᕐᕕᒃ ᓇᓕᐊᖕᓂ ᓄᓇᓕᖕᓃᒻᒪᖔᖓ. 

 

ᓄᓇᑦᓯᐊᕐᒥ ᐱᓯᓂᓯᓕᕆᓂᕐᒧᑦ ᐱᕙᓪᓕᐊᑎᑦᑎᔩᑦ ᐊᒻᒪ ᕿᑐᕐᖏᐅᖅᑎᑦᑎᔩᑦ ᑎᒥᖁᑖᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᓇᓗᓇᐃᖅᓯᑦᑎᐊᖃᑦᑕᖅᑐᑦ ᑭᒃᑯᑦ ᑎᒥᐅᔪᒥᑦ ᑮᓇᐅᔭᖅᑖᖅᑎᑕᐅᓚᐅᕐᒪᖔᖏᑦ, ᑮᓇᐅᔭᖅᑖᖏᑦ ᖃᓄᑐᐃᓐᓇᖅ 

ᐋᖅᑭᒃᑕᐅᓯᒪᒐᓗᐊᖅᐸᑕ. 

ᐱᒻᒪᕆᐅᖕᒥᔪᖅ ᓱᓕᔪᕐᓇᐅᑎᑕᖃᓐᖏᒻᒪᑦ ᑕᖅᑲᐅᖓ ᓴᖅᑭᑦᑎᖃᑦᑕᕐᓂᖅ ᐱᔾᔪᑎᒋᓪᓗᒍ ᐅᓄᕈᓐᓃᖅᐹᓪᓕᕐᒪᖔᖏᑦ 

ᑮᓇᐅᔭᖅᑎᒍᑦ ᐃᑲᔫᓯᐊᕋᓱᒃᑐᑦ ᐊᑐᖅᑐᐊᕋᓱᒃᑐᓪᓘᓐᓃᑦ ᐊᑐᖅᑐᐊᕐᕕᖕᒥᑦ, ᐅᕝᕙᓘᓐᓃᑦ ᐱᔭᒃᓴᖅᑖᕆᓯᒪᔭᖏᑦᑕ 

ᐃᖏᕐᕋᓂᖏᓐᓄᑦ ᑲᑦᑑᒥᔾᔪᑕᐅᔪᓂᒃ. 

 

ᑲᑎᒪᔨᕋᓛᑦ ᓯᑎᐱᕆ 24-25, 2015−ᒥ ᓈᓚᖕᓂᖃᖅᑎᓪᓗᒋᑦ, ᐊᐱᖅᑯᑎᑕᖃᐅᖃᑦᑕᓚᐅᖅᑐᖅ ᐱᔾᔪᑎᓕᖕᓂᒃ 

ᖃᓄᑎᒋ ᑯᐊᐸᕇᓴᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᔾᔪᑎᓖᑦ ᓂᐅᕕᖃᑦᑕᕐᓂᕐᒧᑦ, ᑳᓐᑐᕌᒃᓯᖃᑦᑕᕐᓂᕐᒧᑦ ᐊᒻᒪ 

ᐊᑐᖅᑐᐊᕐᓂᕐᒧᑦ ᐊᔾᔨᒌᓐᖏᑎᑦᑎᑎᒋᖕᒪᖔᖏᑦ ᖃᔅᓯᕌᖅᑕᐅᓪᓗᑎᒃ ᑐᓐᓂᖅᑯᑕᐅᓚᐅᕐᒪᖔᖏᑦ ᐊᒻᒪ 

ᖃᔅᓯᑐᓪᓚᕆᓚᐅᕐᓂᖏᓐᓂᒃ ᑮᓇᐅᔭᖅᑐᕈᑎᕕᓂᖏᑦ. 

 

ᑲᑎᒪᔨᕋᓛᑦ ᓯᑎᐱᕆ 24-25, 2015−ᒥ ᓈᓚᖕᓂᖃᖅᑎᓪᓗᒋᑦ, ᐊᐱᖅᑯᑎᑕᖃᐅᖃᑦᑕᓚᐅᖅᑐᖅ ᐱᔾᔪᑎᓕᖕᓂᒃ 

ᖃᓄᑎᒋ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᕿᑐᕐᖏᐅᖅᑎᑕᖏᑦ ᐃᒻᒥᒃᑰᖅᑐᓄᑦ ᐃᓚᖃᕐᒪᖔᖏᑦ 

ᓇᖕᒥᓂᖃᖃᑕᐅᓂᕐᒥᒃ, ᑎᓕᐅᕈᓯᐅᕈᓐᓇᕐᓂᕐᒥᒃ ᐊᒻᒪ ᐊᐅᓚᑦᓯᓂᕐᒥᒃ ᐱᓂᓯᓂᓯᓐᖑᖅᑎᑕᐅᓇᓱᒃᑐᒥᒃ. 

 

ᑎᒥᐅᔫᑉ ᐊᕐᕌᒍᑕᒫᖅᓯᐅᑎᖏᑦ ᑮᓇᐅᔭᑦ ᐅᓂᒃᑳᖏᑦ ᑕᐃᓯᖃᑦᑕᕋᓗᐊᖅᑎᓪᓗᒋᑦ “ᐃᓚᒋᔭᐅᔾᔪᑎᖃᕐᕕᖕᓂᒃ,” 

“ᐃᓚᒋᔭᐅᔾᔪᑎᓄᑦ ᐊᖏᕈᑎᓂᒃ” ᐊᒻᒪ “ᐋᖅᒃᑭᓯᒪᔪᑦ ᑲᑎᓐᖓᔪᑦ ᑮᓇᐅᔭᖅᑖᖅᑎᑕᐅᔪᓐᓇᖅᑐᑦ,” ᑲᑎᒪᔨᕋᓛᑦ 

ᐃᓱᒪᖃᖅᑐᑦ ᑖᒃᑯᐊ ᑎᒥᐅᔪᑦ ᐊᕐᕌᒍᑕᒫᖅᓯᐅᑎᖏᑦ ᐃᑲᔪᒃᑲᓐᓂᕈᓐᓇᖅᑐᑦ ᑕᒪᒃᑯᐊ ᑕᐃᒫᒃ ᑎᑎᕋᖅᓯᒪᔪᑦ 

ᑐᑭᓯᓇᖅᓯᑎᑕᐅᒃᑲᓐᓂᖅᐸᑕ. 

 

ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐱᖁᔭᕐᔪᐊᖓᓃᑦᑐᑦ ᓈᓴᐅᑎᓖᑦ 30 ᐊᒻᒪ 36 ᐊᑐᖅᖢᒍ 

ᒥᓂᔅᑕᐅᔪᖅ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᓄᑦ ᐱᔪᓐᓇᕐᓂᕐᔪᐊᖃᖅᐳᖅ, ᓇᓗᓇᐃᖅᓯᔪᓐᓇᖅᖢᓂ 

ᐋᒃᑳᕈᓐᓇᖅᖢᓂᓗ ᐊᑐᓕᖁᔭᓕᐊᕆᔭᕕᓂᕐᓂᒃ ᐊᒻᒪ ᐃᓱᒪᓕᐊᕆᔭᕕᓂᕐᓂᒃ ᑲᑎᒪᔨᓄᑦ ᐱᔾᔪᑕᐅᑎᓪᓗᒋᑦ 

ᐊᑐᖅᑐᐊᕈᒪᔪᑦ ᑕᑕᑎᖅᑕᕕᓂᖏᑦ.  ᒥᓂᔅᑕᐅᔪᖅ ᐱᔪᒪᒍᓂ, ᕿᒥᕐᕈᓇᒍᓐᓇᕐᒥᔪᖅ (ᐆᒃᑑᑎᒋᓗᒋᑦ 

ᐊᔪᐃᓐᓈᖃᕋᓱᐊᖅᑐᑦ ᑕᑕᑎᖅᑕᕕᓂᖏᑦ) ᐊᑐᖅᑐᐊᕈᒪᔪᕕᓂᐅᒐᓗᐊᖅ ᑕᑕᑎᖅᑕᕕᓂᖏᓐᓂᒃ ᐋᒃᑳᖅᑕᕕᓂᕐᓂᒃ 

ᐊᔾᔨᐅᓐᖏᑦᑐᒥᒃ ᐊᑐᖅᑐᖃᕐᓂᖅᐸᑦ. 

 

ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 24-25, 2015−ᒥ, ᑕᐃᒃᑯᐊ ᐊᐱᖅᓱᖅᑕᐅᔪᑦ ᐅᖃᓚᐅᖅᓯᒪᔪᑦ ᑎᒥᐅᔫᑉ 

ᑲᑎᒪᔨᖏᑦᑕ ᐊᑐᓕᖁᔭᓕᐊᕕᓂᖏᓐᓂᒃ ᐃᓱᒪᓕᐅᕈᑎᒋᔭᕕᓂᖏᓐᓂᒡᓘᓐᓃᑦ ᐊᑐᖅᑐᐊᕕᒪᔪᕕᓂᕐᓂᑦ 

ᐊᓯᔾᔨᖅᑕᐅᔪᖃᓚᐅᖅᓯᒪᓐᖏᑦᑐᖅ ᒥᓂᔅᑕᒧᑦ ᐊᕐᕌᒍᓂ ᐊᓂᒍᓵᓚᐅᖅᑐᓂ, ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ 

ᐱᒻᒪᕆᐅᔪᖅ ᒥᓂᔅᑕ ᐅᓪᓗᒥ ᓴᓐᖏᓂᖃᓪᓚᕆᖕᒪᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 30-ᒥ ᐊᒻᒪ 36−ᒥ. 

 

ᑕᐃᒪᐃᓐᓂᖓᓄᑦ, ᐱᒻᒪᕆᐅᔪᖅ ᑕᐃᒪᐃᑦᑐᓄᑦ ᐱᔪᓐᓇᕐᓂᓂ ᐊᑐᕌᖓᒍ ᑎᒥᐅᔫᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᑦ 

ᑎᑎᕋᖅᑕᐅᖃᓯᐅᔾᔭᐅᔭᕆᐊᓖᑦ. 

 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 78(1) ᐃᓚᕈᓯᐊ ᐃᒪᐃᓕᖓᔪᖅ: 

 

ᑎᓕᐅᕈᑏᑦ 

78. (1) ᐱᓕᕆᕝᕕᖕᒧᑦ ᒥᓂᔅᑕᕆᔭᐅᔪᖅ ᐊᒻᒪ ᒥᓂᔅᑕᐃᑦ ᑲᑎᒪᔨᖏᑦ ᐃᓱᒪᖃᕈᑎᒃ ᑕᖅᑲᐅᖓ 

ᐱᐅᓂᖅᓴᐅᓂᐊᕐᓂᖓᓂᒃ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᒐᕙᒪᒃᑯᑦ ᑎᒥᖁᑖᓄᑦ ᑎᓕᐅᕈᓯᐅᕈᓐᓇᖅᑐᖅ 

ᐱᔾᔪᑎᓕᖕᓂᒃ ᑮᓇᐅᔭᑦ ᐊᐅᓚᑕᐅᓂᖏᓐᓂᒃ ᐊᒻᒪ ᑮᓇᐅᔭᑦ ᑲᒪᒋᔭᐅᔾᔪᓯᖏᓐᓂᒃ. 

 

ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᓄᑕᐅᓂᖅᐹᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᓇᓗᓇᐃᖅᓯᓯᒪᑦᑎᐊᕋᓗᐊᖅᑎᓪᓗᒋᑦ ᑕᐃᒪᐃᑦᑐᒥᒃ ᑎᓕᐅᕈᒻᒥᒃ ᓴᖅᑭᑦᑐᖃᓚᐅᓐᖏᓐᓂᖓᓂᒃ ᑕᒪᑐᒪᓂ ᐊᕐᕌᒍᒥ 

ᐅᓂᒃᑳᑦ ᐊᕐᕌᒍᐊᑕ ᐃᓗᐊᓃᑦᑐᓂᒃ, ᒫᓐᓇᓂᓴᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᑕᐃᒪᐃᑦᑐᓂᒃ ᑎᑎᕋᖅᓯᒪᔪᖃᓐᖏᑦᑐᖅ. 

ᐅᔾᔨᕆᔭᕆᐊᖃᕐᒥᔪᒍᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ 2013-2014 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᐅᖃᖅᓯᒪᓂᖏᓐᓂᒃ ᑎᒥᖁᑖᑕ ᑲᑎᒪᔨᖏᑦ ᐊᖏᖅᓯᓚᐅᖅᑐᑦ “ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᓂᒃ ᐊᒻᒪ ᒪᓕᒐᓂᒃ” 

ᐊᒻᒪ ᐊᓯᖏᓐᓂᒃ ᑕᒪᒃᑯᓄᖔᖅᑐᓂᒃ ᔫᓂ 24, 2010-ᖑᑎᓪᓗᒍ. 

 

ᐅᔾᔨᕆᔭᕆᐊᖃᕐᒥᔪᒍᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ 2013-2014 ᐊᕐᕌᒍᑕᒫᖅᓯᐅᑎᖏᑦᑕ 

ᐅᓂᒃᑳᖏᑦ ᐅᖃᖅᓯᒪᖕᒪᑕ “ᑎᓴᒪᓂᒃ ᐅᖃᓕᒫᓂᒃ ᓴᖅᑭᑦᑎᓯᒪᓕᕐᓂᕋᐃᓪᓗᑎᒃ ᐱᔾᔪᑎᓖᑦ ᐊᑭᓕᒃᓴᓂᒃ ᐊᐅᓚᑦᓯᓂᖅ, 

ᐊᐅᓚᑕᐅᔾᔪᓯᖏᑦ ᖃᓄᐃᓕᖓᔭᕆᐊᖃᕐᓂᖏᓪᓗ, ᑲᑎᒪᔨᑖᓵᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐊᒻᒪ ᑮᓇᐅᔭᓕᕆᔾᔪᓰᑦ, 

ᑖᒃᑯᐊᓗ ᐊᖏᖅᑕᐅᓚᐅᖅᓯᒪᓪᓗᑎᒃ ᑎᒥᐅᔫᑉ ᑲᑎᒪᔨᖏᓐᓄᑦ ᐊᒻᒪ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ 

ᒥᓂᔅᑕᖓᓐᓄᑦ.” 

 

ᐅᔾᔨᕆᔭᕆᐊᖃᕐᒥᔪᒍᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ ᑎᒥᖁᑖ “ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓕᐅᖃᑎᖃᖅᓯᒪᓕᖅᑐᑦ ᕿᑭᖅᑖᓗᖕᒥ ᓇᖕᒥᓂᖃᖅᑐᓄᑦ 

ᐱᓕᕆᕝᕖᑦ ᑎᒥᖁᑖᓂᒃ, ᕿᑎᕐᒥᐅᓂᑦ ᓄᓇᓕᖕᓂ ᓯᕗᓂᒃᓴᓕᕆᔨᒃᑯᓐᓂᒃ ᐊᒻᒪ ᐊᑐᖅᑐᐊᕐᕕᒃ ᑯᐊᐳᕇᓴᒃᑯᓐᓂᒃ.”  

ᐅᖃᖅᓯᒪᔪᖃᕐᒥᔪᖅ ᐃᖅᑲᓇᐃᔭᖃᑎᖃᕐᓂᕋᖅᖢᑎᒃ “ᐃᖅᑲᓇᐃᔭᕈᓯᐅᖃᑎᖃᕐᓂᕋᖅᖢᑎᒡᓗ ᑭᕙᓪᓕᕐᒥ 

ᓇᖕᒥᓂᖃᖅᑐᓄᑦ ᐱᓕᕆᕝᕕᐊᓂᒃ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 3: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ, ᑐᑭᓯᓇᖅᓯᑦᑎᐊᖁᓪᓗᒍ ᓇᓗᓇᐃᖅᓯᒪᑦᑎᐊᖁᓪᓗᒍᓗ, 

ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐱᖁᔭᕐᔪᐊᖏᑦ ᐋᖅᑭᒋᐊᖅᑕᐅᖁᓪᓗᒋᑦ 2016−ᒥ ᒪᓕᒐᓕᐊᖅᑏᑦ 

ᑲᑎᒪᕐᔪᐊᓕᕐᒥᒃᐸᑕ ᐅᑭᐅᖅ, ᐊᒻᒪ ᐋᖅᑭᒋᐊᖅᑕᐅᓂᖓ ᑐᓐᖓᕕᖃᕐᓂᐊᖁᓪᓗᒍ ᓄᓇᑦᓯᐊᑉ ᐱᓯᓂᓯᓂᒃ 

ᐱᕙᓪᓕᐊᑎᑦᑎᓂᕐᒧᑦ ᕿᑐᕐᖏᐅᖅᑎᑦᑎᓂᕐᒧᓪᓗ ᑎᒥᖁᑖᑕ ᐱᖁᔭᕐᔪᐊᖏᑦᑕ ᐃᓗᓕᖏᓐᓃᑦᑐᓂᒃ ᓈᓴᐅᑎᓕᒃ 31. 

 

 

ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᐱᖁᔭᕐᔪᐊᑦ ᐋᖅᑭᒋᐊᖅᑕᐅᒃᐸᑕ ᑭᖑᓪᓕᕐᒥ ᑎᒥᐅᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓂᒃ 

ᑐᓂᓯᖕᓂᖅᐸᑕ 2015-2016−ᒥᒃ ᐅᓂᒃᑲᐅᓯᖃᖅᑐᓂᒃ, ᑕᐃᒃᑯᐊ ᐊᑐᖅᑐᐊᖅᑐᕕᓃᑦ ᐊᒻᒪ ᐊᓯᖏᑦᑎᒍᑦ ᑮᓇᐅᔭᖅᑎᒍᑦ 

ᐃᑲᔪᖅᑕᐅᔪᕕᓂᓕᒫᑦ ᐊᑎᖏᑦ ᓇᓗᓇᐃᖅᑕᐅᓯᒪᔪᓐᓇᖅᓯᓂᐊᖅᑐᑦ, ᐊᒻᒪ ᖃᔅᓯᓂᒃ ᑮᓇᐅᔭᓂᒃ ᐊᑐᖅᑐᐊᓚᐅᕐᒪᖔᖏᑦ 

ᐃᑲᔫᓯᐊᓚᐅᕐᒪᖔᖏᓪᓘᓐᓃᑦ. 

 

 

ᑲᑎᒪᔨᕋᓛᑦ ᓇᓗᓇᐃᖅᓯᒃᑲᓐᓂᖅᐳᑦ ᑕᒪᓐᓇ ᐊᑐᖅᑕᐅᒃᐸᑦ ᒐᕙᒪᒃᑯᑦ ᓴᖅᑭᑦᑎᔪᓐᓇᖅᓯᓂᐊᖅᑐᑦ ᐱᖁᔭᕐᔪᐊᑉ 

ᐃᓗᐊᓃᑦᑐᖅ ᓈᓴᐅᑎᓕᒃ 37 ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃ, ᒪᓕᒡᓗᒋᑦ ᐊᑕᐅᓯᐊᕐᓇᑎᒃ 

ᐊᑐᓕᖁᔭᓕᐊᕆᔭᐅᖃᑦᑕᖅᓯᒪᔪᕕᓃᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᑲᑎᒪᔨᖏᓐᓄᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖ, ᒪᓕᒡᓗᒋᑦ ᐅᑯᑎᒎᓇᖅ 

ᐅᓂᒃᑳᖅᑎᒍᑦ ᐅᔾᔨᕆᔭᕕᓃᑦ ᐱᔾᔪᑎᖃᖅᑎᓪᓗᒋᑦ ᓴᖅᑭᑕᐅᔪᓐᓇᖅᑐᑦ ᑕᑕᑎᖅᑕᕕᓃᑦ ᐊᖏᖅᓯᔾᔪᑎᓪᓗ ᑕᑕᑎᕈᑎᖏᑦ, 

ᑖᒃᑯᐊ ᑎᒥᐅᔪᑦ ᑐᑭᓯᓇᖅᓯᑎᑦᑎᓗᑎᒃ ᖃᓄᖅ ᑕᒪᓐᓇ ᐅᓪᓗᒥ ᐊᑐᖅᑕᖅ ᐃᓱᒪᒋᖕᒪᖔᒍ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓯᕗᓂᒃᓴᒥ ᕿᑭᖅᑖᓗᖕᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖ ᐊᒻᒪ ᓄᓇᕗᒻᒥ 

ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᔾᔪᑎᓖᑦ ᓂᐅᕕᖃᑦᑕᕐᓂᕐᒧᑦ, 

ᑳᓐᑐᕌᒃᓯᖃᑦᑕᕐᓂᕐᒧᑦ ᐊᒻᒪ ᐊᑐᖅᑐᐊᕐᓂᕐᒧᑦ ᓇᓗᓇᐃᖅᓯᑦᑎᐊᖃᑦᑕᖁᓪᓗᒋᑦ ᑕᒪᒃᑯᐊ ᐊᑐᓂ 

ᑮᓇᐅᔭᖅᑐᕈᑎᕕᓂᓪᓚᕆᖕᓂᒃ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓯᕗᓂᒃᓴᒥ ᕿᑭᖅᑖᓗᖕᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖ ᐊᒻᒪ ᓄᓇᕗᒻᒥ 

ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᔾᔪᑎᓖᑦ ᓂᐅᕕᖃᑦᑕᕐᓂᕐᒧᑦ, 

ᑳᓐᑐᕌᒃᓯᖃᑦᑕᕐᓂᕐᒧᑦ ᐊᒻᒪ ᐊᑐᖅᑐᐊᕐᓂᕐᒧᑦ ᑕᒪᒃᑮᖕᓄᑦ ᐅᑭᐅᖅᑕᖅᑑᑉ ᑎᒥᖁᑎᖏᑦᑕ ᒥᓂᔅᑕᖓᓐᓄᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᖁᓪᓗᒋᑦ ᑭᖑᕙᖅᓯᒪᓐᖏᓪᓗᑎᒃ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐅᑯᓄᖓ ᐅᓂᒃᑳᓄᑦ ᑭᐅᒋᐊᕈᑎᒃ, 

ᐃᓗᓕᑯᓘᔭᖃᐅᖅᑐᓂᒃ ᓇᓗᓇᐃᔭᐃᓗᑎᒃ ᖃᓄᑎᒋ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖ ᒫᓐᓇ 

ᕿᑐᕐᖏᐅᖅᑎᑕᖏᑦ ᐃᓚᐅᓂᖃᖅᑎᒋᖕᒪᖔᖏᑦ ᐃᒻᒥᒃᑰᖅᑐᑦ ᐱᓯᓂᓯᖏᓐᓂ, ᐃᓚᓕᐅᓪᓗᒋᑦ ᖃᓄᖅ ᐊᖏᑎᒋᔪᒥᒃ 

ᐃᓚᒋᔭᐅᔾᔪᑎᖃᕐᒪᖔᖏᑦ, ᐊᒻᒪ ᐱᓯᓂᓯᐅᔫᑉ ᓇᒧᓐᖓᐅᓂᐊᕐᓂᖓᓄᑦ ᐊᐅᓚᑕᐅᓂᖓᓄᓪᓗ ᐃᓚᐅᑎᒋᖕᒪᖔᖏᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᓯᕗᓂᒃᓴᒥ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᖏᑦ ᐃᓗᓕᖃᐅᖁᓪᓗᒍ ᖃᓄᑎᒋ ᐃᓚᐅᓂᖃᖅᑎᒋᖕᒪᖔᖏᑦ ᐃᒻᒥᒃᑰᖅᑐᑦ ᐱᓯᓂᓯᖏᓐᓂ, ᐃᓚᓕᐅᓪᓗᒋᑦ 

ᖃᓄᖅ ᐊᖏᑎᒋᔪᒥᒃ ᐃᓚᒋᔭᐅᔾᔪᑎᖃᕐᒪᖔᖏᑦ, ᐊᒻᒪ ᐱᓯᓂᓯᐅᔫᑉ ᓇᒧᓐᖓᐅᓂᐊᕐᓂᖓᓄᑦ ᐊᐅᓚᑕᐅᓂᖓᓄᓪᓗ 

ᐃᓚᐅᑎᒋᖕᒪᖔᖏᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖ ᓯᕗᓂᒃᓴᒥ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᑦ ᐃᓗᓕᑯᓘᔭᖃᐅᕐᓗᑎᒃ ᓇᓗᓇᐃᔭᐃᓯᒪᖃᑦᑕᕐᓂᐊᖁᓪᓗᒋᑦ ᖃᓄᐃᑦᑐᓂᒃ 

ᐊᐅᓚᔾᔭᐃᒋᐊᕈᑎᓂᒃ ᐱᒋᐊᖅᑎᑦᑎᓚᐅᕐᒪᖔᖏᑦ ᐊᑐᕐᓗᒍ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᐱᖁᔭᔪᐊᖓᑕ 

ᐃᓗᐊᓃᑦᑐᑦ ᓈᓴᐅᑎᓖᒃ 30 ᐊᒻᒪ 36. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᑕ ᓯᕗᓂᒃᓴᒥ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᓴᖅᑭᑦᑎᓕᕈᑎᒃ, ᐃᓗᓕᑯᓘᔭᖃᐅᖅᑐᓂᒃ ᓇᓗᓇᐃᔭᐃᓂᐊᖅᐳᑦ ᖃᓄᐃᑦᑐᓂᒃ ᑎᓕᐅᕈᑎᓂᒃ 

ᓴᖅᑭᑦᑎᓚᐅᕐᒪᖔᖏᑦ ᐊᑐᕐᓗᒍ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 78(1). 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑖᓄᑦ ᒥᓂᔅᑕᕆᔭᐅᔪᖅ 

ᐱᔪᓐᓇᖅᓯᑐᐊᕈᓂ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᖅᐳᖅ ᑎᒥᖁᑖᑕ ᒫᓐᓇ ᐊᑐᖅᑕᖏᑦ ᑕᐃᒎᓯᓖᑦ 

ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᑦ ᐊᒻᒪ ᒪᓕᒐᐃᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᓄᑦ ᒥᓂᔅᑕᕆᔭᐅᔪᖅ 

ᐱᔪᓐᓇᖅᓯᑐᐊᕈᓂ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᖅᐳᖅ ᑎᒥᖁᑖᑕ ᒫᓐᓇ ᐊᑐᖅᑕᖏᑦ ᐱᔾᔪᑎᓖᑦ “ᐊᑭᓕᒃᓴᐃᑦ 

ᐊᐅᓚᑕᐅᔾᔪᓯᖏᑦ, ᐊᐅᓚᑕᐅᓂᖏᑦ ᐊᒻᒪ ᐃᖏᕐᕋᔾᔪᑎᖏᑦ, ᑲᑎᒪᔨᓐᖑᓵᖅᑐᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐊᒻᒪ 

ᑮᓇᐅᔭᓕᕆᔾᔪᓰᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᓄᑦ ᒥᓂᔅᑕᕆᔭᐅᔪᖅ 

ᐱᔪᓐᓇᖅᓯᑐᐊᕈᓂ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᖅᐳᖅ ᑎᒥᖁᑖᑕ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᓯᐅᖅᓯᒪᔭᖏᑦ 

ᕿᑭᖅᑖᓗᖕᒥ ᓇᖕᒥᓂᖃᖅᑐᓄᑦ ᐱᕙᓪᓕᐊᑎᑦᑎᔩᑦ ᑎᒥᖁᑖᓄᑦ, ᕿᑎᕐᒥᐅᑦ ᓄᓇᓕᖕᓂ ᓯᕗᓂᒃᓴᓕᕆᔨᐅᔪᓄᑦ ᐊᒻᒪ 

ᐊᑐᖅᑐᐊᕐᕕᒃ ᑯᐊᐳᕇᓴᒃᑯᓐᓄᑦ. 

 

 


